
КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

«ГъащIэм хуэщIа инфраструктурэ» 
лъэпкъ проектым хыхьэу республикэм 
щрагъэкIуэкI гъуэгу лэжьыгъэхэр зды-
нэсар зригъэлъэгъуащ КъБР-м и Iэтащ-
хьэ КIуэкIуэ Казбек.

МЫ гъэм а унэтIыныгъэмкIэ зи ужь ит 
Iуэху нэхъыщхьэхэм ящыщщ Чернэ Речкэ - 
Благовещенкэ автомобиль гъуэгур, кило-
метр 12,7-рэ хъур, зыхуей хуэгъэзэныр. А 
гъуэгур ухуэным теухуа унафэр къащтауэ 
щы тащ цIыхухэм республикэм и уна фэщI-
хэм зыхуагъэза нэужь.

Гъуэгум зэкIэ мывэкIэщхъ телъу аращ 
икIи абы ущызекIуэныр гугъу къещI, псом 
хуэмыдэу дунейр щыуэтIпсытIым деж. 
Апхуэдэу щытми, абы зэпещIэ Аруан, Про-
хладнэ щIыналъэхэм щыщ жылэхэр, гъуэ-
гум трагъэкIуадэ зэманри яхуигъэмащIэу.

Лэжьыгъэхэр ирагъэжьащ щIышылэ ма-
зэм. Мы зэманым гъуэгу щхьэфэр захуэ 
ящI, и гъунэхэм ежьужьхэр щагъэкъабзэ, 
псы Iуфэхэр ягъэбыдэ, лъэмыжым и щIэ-

гъэ къуэнхэр ягъэбыдэ. Языныкъуэ щIы-
пIэхэм деж гъуэгур метри 7-м нэсу нэхъ 
бгъуэ ящIынущ, асфальтрэ бетонрэ зэхэ-
лъу тIэунейрэ тралъхьэнущ.

Абы къыдэкIуэу, лъэмыжиплI, псы жапIэ 
бжьамийуэ 8 зэрагъэпэщыжыну къапэ-
щытщ.  Ухуэныгъэхэр зэфIагъэкIыу ятыну я 
мурадщ дызыхуэкIуэ бжьыхьэм и кIэм.

Апхуэдэуи мы гъэм яухыну траухуащ 
 Налшык - Май трассэм и кIэух Iыхьэр. 
 Гъуэгур щытщ Урысей Федерацэм и 
автомо биль зекIуапIэ нэхъыщхьэхэм 
ящыщ зыуэ. Мардэм ирагъэзэгъыну я 
му  радщ Чернэ Речкэ жылэмрэ Май щIы-
налъэмрэ я гъунапкъэм хуэзэ километри 
6,1-рэ хъу Iы хьэри. Ухуэныгъэ лэжьыгъэ-
х эм щIа дзащ.

Къыхэдгъэщынщи, Налшык - Май гъуэ-
гур йокIуалIэ Чернэ Речкэ - Благовещенкэ 
Iыхьэм. Абы къикIращи, гъуэгуитIри зэ-
гъэпэщыжыныр зэфIэкIмэ, щIыналъэхэм 
щыпсэухэм зызэпащIэныр нэхъ тынши 
 шынагъуэнши хъунущ. 

КъБР-м и Iэтащхьэ КIуэ-
кIуэ Казбек щэбэт кIуам зы-
щигъэгъуэзащ республикэм 
и Бахъсэн, Iуащхьэмахуэ 
щIы налъэхэм щрагъэкIуэкI 
ухуэныгъэхэм, зэгъэ пэ щы-
жы ныгъэ лэжьыгъэхэм.

ЗЕИКЪУЭ къуажэм сабий-
хэр гъуазджэм щыхуагъасэу 
дэт еджапIэм япэщIыкIэ 
 кIуащ республикэм и уна фэ-
щIыр. Унэр зэрагъэпэщыж 
«Унагъуэ» лъэпкъ проектым 
хыхьэу. Ар лIэщIыгъуэ блэ-
кIам и 50 гъэхэм яухуауэ 
 щытащ икIи къызыхуэтын-
шэу зэгъэпэщыжыным куэд 
щIауэ хуэныкъуэт. ЕджапIэм 
екIуэлIэну хуей псори зэ ры-
щIэмыхуэжым къыхэкIыу, 
уна  фэ къащтащ иджыри зы 
унэ абы къыпащIыхьыну.          
Мы зэманым  и кIуэцIыр 
 къищIыкIын яух, унэлъащIэ-
хэр, зыхуеину Iэмэп сы мэхэр 
къащэху. ЕджапIэм къедза 
щIыпIэри зэIузэпэщ ящI. 
Уэрэд жыIэным, макъамэ Iэ-
мэп сымэхэм еуэным, лъэпкъ 
IэпщIэлъапщIагъэм зыхуэ-
гъэ  сэным зыщыхуеину псом-
кIи къызэгъэпэщауэ щыты-
нущ ар.

Къыхэдгъэщынщи, еджа-
пIэр 1980 гъэм къызэIуахащ, 
абы къуажэдэс сабий 80-м 
нэблагъэ щоджэ. Зэрагъэ-
пэщыжыхуи, еджапIэм и лэ-
жьыгъэр зэпигъэуакъым, атIэ 
нэгъуэщI IуэхущIапIэхэм 
 щрагъэкIуэкIауэ аращ. Ныб-
жьыщIэхэр IэщIагъэм хуа-
гъэхьэзыру щIэныгъэ гуэдзэ 
ират - фортепианэ еуэным-
кIэ, сурэт щIынымкIэ.  Къи-
мыдэкIэ, щIэблэм зезыгъэу-
зэщI Iуэхухэм - аккордеоным, 
адыгэ пшынэм, уэрэд жы-
Iэным - хурагъаджэ.  Ирагъэ-
кIуэкI зэхъуэкIыныгъэхэм Iуэ-
хущIапIэм и зэфIэкIми хи-
гъэхъуэнущ - еджакIуэу къа-
хуэщтэр тIукIэ нэхъыбэ 
хъу нущ.

ГУНДЭЛЭН Iэтащхьэм къы-
щиплъыхьащ ухуэныгъэ зыб-
жанэ. Къапщтэмэ, «Унагъуэ» 
лъэпкъ проектым хыхьэу йо-
кIуэкI сабий садыщIэ ухуэ-
ныр. Ар сабии 100-м ятещIы-
хьауэ щытынущ. Дэтхэнэ 
 гупми иIэнущ щыжей пэшхэр, 
къабзагъэм щыкIэлъыплъ, 
щыджэгу щIыпIэхэр, шха-
пIэхэмрэ жьыщIапIэхэмрэ. 
Ма хуэшхуэхэм ятеухуа зэIу-
щIэ хэр макъамэм щыхуа-
гъасэ пэшышхуэм щрагъэ-
кIуэкIынущ. ЦIыкIухэм я 
 узыншагъэм щыкIэлъыплъы-
ну IэнатIи къызэIуахынущ. Зи 
школ кIуэгъуэ мыхъуа цIы-
кIухэм щакIэлъыплъ Iуэху-
щIапIэхэм я мардэм къызэ-
рагъэувым тету, абы хэтщ 
егъэджакIуэхэм, унафэщIхэм 
папщIэ пэшхэр, ерыскъы ща-
гъэхьэзыр, я лэжьыгъэм зы-
щыхуеину нэгъуэщI  щIы пIэ-
хэр, я пщIантIэм сабийхэм я 
нэгузыужьыпIэхэр, джэгу пIэ-
хэр щыхухахащ.

Мыхьэнэшхуэ зиIэ нэгъуэщI 
зы ухуэныгъи къыщызэIуа-
хынущ Гундэлэн мыгувэу -  ар 
сабийхэм гъуазджэмкIэ я 
еджапIэрщ.

УФ-м и Правительствэм и УнафэщIым       
и япэ къуэдзэ Мантуров Денис лэжьыгъэ 
IуэхукIэ республикэм щыIащ. Вице-пре-
мьерымрэ КъБР-м и Iэтащхьэ КIуэкIуэ 
Казбекрэ  промышленностым и IуэхущIа-
пIэ зыбжанэм кIуэри, лэжьыгъэр зэры-
щы зэтеухуа щIыкIэм кIэлъыплъащ.  Абы-
хэм ящIыгъуащ УФ-м и Президентым             
и полномочнэ лIыкIуэу КИФЩI-м щыIэм 
и къуэдзэ Надыткэ Владимир, КъБР-м            
и Правительствэм и УнафэщI Мусуков 
Алий, КъБР-м промышленностымкIэ, 
энергетикэмрэ сатумкIэ и министр Iэхъуэ-
бэч Щамил.

МАНТУРОВ Денис Прохладнэ къалэм 
щы гъуазэ зыщищIащ щэкIхэкIхэм елэжь 
промышленнэ IуэхущIапIэщIэм и Iуэху зыте-
тым. Абыхэм я лэжьыгъэм къыщагъэ сэ-
бэпыр ди къэралым къыщыщIагъэкIа щэкI-
хэрщ,  къимыдэкIэ, абыхэм ирахьэлIэ псо-
ри ди деж щащIащ. IуэхущIапIэр лэжьакIуэ 
600-м ятещIыхьащ.  Мыбы лэжьыгъэм 
щыщ Iыхьэшхуэ  автоматхэм щызэфIа-
гъэкI, щыгъынхэр зэрабз иджырей Iэ мэп-
сымэщIэхэр, щыгъынхэр щад цехым пкъы-
гъуэхэр зэрагъэIэпхъуэ линэ, я лэжьыгъэр 
къащызыгъэпсынщIэ нэгъуэщI автоматхэр, 
апхуэдэу «гъэтIылъыпIэ губзыгъэ» жы-
хуаIэм хуэди нэгъуэщIхэри яIэщ.  Фабрикэм 
и лэжьакIуэхэм пщIэншэу шэджагъуашхэ 
щрагъэщI абы екIуу хузэрагъэпэща щIы-
пIэм, апхуэдэуи я узыншагъэм щы кIэ-
лъыплъ щIыпIи яIэщ.

Мантуров Денис икъукIэ игу ирихьащ я 
лэжьыгъэм автоматикэр жыджэру къызэ-
ры щагъэсэбэпыр, ар лэжьакIуэ къарур 
нэхъ тэмэму тегуэшэным хуощхьэпэ, про-
дукцэм трагъэкIуадэр егъэмащIэ, къыщIа-
гъэкIым и фIагъми хегъахъуэ.

Япэ вице-премьерым апхуэдэу зригъэ-
лъэгъуащ кабель щащI IуэхущIапIэр. Абы 
цIыху 280-м щIигъу IэнатIэ щыпэрытщ. 
 ФIагъ лъагэ иIэу абы къыщыщIагъэкI про-
дукцэр къэралым щIыуэпс хъугъуэфIы-
гъуэхэр къыщIэзых и IэнатIэхэм хурагъашэ, 
апхуэдэу ар япыщIащ  сырьем елэжь Iуэху-
щIапIэ куэдым. Я мурадщ ар техникэ и лъэ-
ныкъуэкIэ къагъэщIэрэщIэжыну икIи къы-
щIи гъэкIым хагъэхъуэну.

КъыкIэлъыкIуэу къэрал къулыкъущIэхэр 
щыIащ сабийхэм  творчествэмкIэ я ака-
демием - Налшык къалэм дэт «ДыгъафIэ 

къалэм». Абы ныбжьыщIэхэр щыхура-
гъаджэ робототехникэм. Ар къэзыух куэд 
еджапIэ нэхъыщхьэхэм щыщIэтIысхьэкIэ 
нэхъ къыхахыр инженер-техникэ IэщIагъэ-
хэрщ. Мантуров Денис щыгъуазэ зищIащ 
робототехникэ, программирование, 3D-мо-
делирование, IT-технологие унэтIыныгъэ-
хэм я IэщIагъэлI мыгувэу хъуну зи мурад 
ныбжьыщIэхэм я проектхэм, апхуэдэу еп-
лъащ Энеев Тимур и цIэр зезыхьэ Сабий 
хьэрш лабораторэм  и выставкэм щагъэлъа-
гъуэ лэжьыгъэхэм.

ИужькIэ Урысейм и Правительствэм и  
япэ вице-премьерымрэ Къэбэрдей-Балъ-
къэрым и Iэтащхьэмрэ зэпсэлъащ. Абыхэм 
и гугъу ящIащ щIыналъэм и экономикэм и 
промышленнэ IэнатIэм адэкIи зегъэу-
жьыным ехьэлIа Iуэхухэм

- 2020 гъэм дызэрызэхуэзэ лъандэрэ 
 зэхъуэкIыныгъэшхуэхэр зэрыщыIэр солъа-
гъу. Нобэ бжыгъэхэм, Iуэху нэрылъагъухэм 
псори къыбжаIэ. ИкIи, промышленностым 
хыхьэ IуэхущIапIэхэм, абыхэм зэрызау-
жьым къегъэлъагъуэ щIыналъэм иIэ хэ-
кIыпIэхэр къызэрагъэсэбэпыр, - уна фэщI-
хэм жаIащ фэ икъукIэ дэIэпыкъуэгъушхуэ 
фазэрыхуэхъур, зэрызащIэвгъакъуэр. Зыу-
жьыныгъэм хуэунэтIауэ къэралри къа-
зэрыдэIэпыкъур абы хэплъхьэжмэ, ехъулIэ-
ныгъэхэр абы къызэрыдэкIуэр нэрылъагъу 
мэхъу. Индустриальнэ парк къызэгъэпэ- 
щы ным хуэунэтIа мурадхэри щыIэщ. 
 Правительствэм, Промышленностымрэ 
 сатумкIэ министерствэм а унэтIыныгъэ- 
хэм зэрызащIигъакъуэ Iэмалхэр иIэщи, ар 
къэвгъэсэбэп хъунущ, апхуэдэ щIыкIэкIэ, 
щIы  налъэм е уней компанием, инфраст- 
рук турэр къызэгъэпэщыным елэжьам, абы 
тригъэкIуэдар хуапшыныжынущ, - къыхи-
гъэщащ япэ вице-премьерым.

КIуэкIуэ Казбек Мантуров Денис фIы-
щIэшхуэ хуищIащ республикэм къызэры-
кIуам, IуэхущIапIэхэм я лэжьэкIэм зэ ры-
кIэлъыплъам, республикэм и зыужьыны-
гъэм илъэс куэд хъуауэ хэлъхьэныгъэшхуэ 
къызэрыхуищIым папщIэ. Республикэм и 
IуэхущIапIэхэм  къэрал дэIэпыкъуныгъэ 
зэрагъуэтым и фIыгъэкIэ, абы Промышлен-
ностым зегъэужьынымкIэ фондымкIэ къы-
хуащIэхэри яхэту, Iэмал щыIэ хъуащ хамэ 
къэралхэм къыщыщIагъэкIхэм я фIагъкIэ 
япеуэф продукцэ лIэужьыгъуэхэр ди деж 
къыщыщIагъэкIынымкIэ.

КIуэкIуэ Казбек зыщип-
лъыхьащ ухуэныгъэм хухаха 
щIыпIэм. Лэжьыгъэхэм щIа-
дзакIэщ. Нэхъапэм Гундэлэн 
дэтащ макъамэ школ, 1970 
гъэм яухуа унэм щылажьэу. 
Абы ущIэсыныр дзыхьщIы-
гъуэджэу къалъытэри, уна-
фэ ящIащ, унэжьыр ирахыу, 
абы и пIэкIэ гъуазджэхэмкIэ 
еджапIэ яухуэну. Ар ящI «Уна-
гъуэ» лъэпкъ проектым яху-
хиха мылъкукIэ икIи дэтхэнэ 
зы адэ-анэми Iэмал яIэнущ            
я бынхэм я зэчийр къызы-
къуахынымкIэ, абы зегъэу-
жьынымкIэ щIэгъэкъуэн яхуэ-
хъуну. Зы сменэм еджапIэм 
екIуэлIэфынущ сабий 45-рэ. 
Иджырей зэманым къезэгъ 
щытыкIэхэр къыхузэрагъэ пэ-
щынущ абыхэм - псори зэхэ-
ту метр зэбгъузэнатIэ 540-рэ 
хъу унэм хэтынущ щеджэну 
пэш Iэхуитлъэхуитхэр, актовэ 
зал, макъамэм и унэтIыныгъэ 
щхьэхуэхэм яхухэха кабинет-
хэр, я творчествэм зыщра-
гъэужьыну студиехэр.

Абыхэм нэмыщI, Гундэлэн 
къызыхуэтыншэу щызэрагъэ-
пэщыж я амбулаторэри. 1963 
гъэм яухуа медицинэ Iуэху-
щIапIэр иджыпсту къэув къа-
лэнхэр зэфIэгъэкIыным хуэ-
кIуэ жыртэкъым. ЦIыхухэм 
ме дицинэ дэIэпыкъуныгъэ 
щхьэкIэ япэу зызыхуагъазэ 
IуэхущIапIэхэр егъэ фIэ кIуэ-
ным хуэгъэза щIыналъэ про-
граммэм, «ГъащIэ кIыхь икIи 
узыншэ» лъэпкъ проектым 
хыхьэм, и фIыгъэкIэ Iуэху-
щIапIэр къагъэщIэрэщIэ-
жынущ. Унэм и щIыбым ира-
щIэн хуей лэжьыгъэхэр и  кIэм 
нагъэблэгъащ, инженер 
хуэIу хуэщIэхэр, лъэгухэр зэ-

ра хъуэкIащ, бжэ-щхьэгъубжэ-
щIэхэр халъхьащ, и пщIан-
тIэм щаухуащ унэр зэрагъэ-
хуэбэну Iэмэпсымэхэр зы-
щIагъэувэну унэ. Узыншагъэр 
хъумэным хуэщIа IуэхущIа-
пIэм къуажэм щыщу цIыху 
миних хуэдиз егъэбыдылIащ. 
Лэжьыгъэхэр зэфIэкIмэ, ам-
булаторэм и бжэхэр жы лэ-
дэсхэм къахузэIуихыжынущ - 
медицинэ дэIэпыкъуныгъэр 
нэхъыфI хъунущ, дохутыр-
хэри нэхъыбэм ялъэIэсынущ.

ТЫРНЫАУЗ щыщыIам 
КIуэ  кIуэ Казбек псом япэу 
зри гъэлъэгъуащ «Геолог» 
спорт комплексыр. Ар къызы-
хуэ тыншэу зэгъэпэщы-          
жыным кIэ лэ   жьыгъэхэр и 
кIэм нэсащ. 1984 гъэм ящIа 
унэр зыхуей хуа гъазэ къуа-
жэхэм сыт и лъэ ныкъуикIи зе-
гъэужьыным хуэгъэпса 
къэрал программэмкIэ. Ар 
ухуэныгъэшхуэщ, абы хэтщ 
спортзалу 7, спортсменхэр 
унэтIыныгъэ  11-кIэ ягъэ хьэ-
зыр. Унэм псори щызэра-
хъуэкI. Зыщагъасэ щIы  пIэхэр, 
зы тIэщIыпIэ-зы хуэ  пэжы пIэ-
хэр, зыгъэпскIы пIэ хэр ухуэны-
гъэм ирахьэлIэ пкъыгъуэ нэ-
хъыфI дыдэхэм хуэдэхэмкIэ 
къращIыкI. Спорт лIэужьы-
гъуэщIэхэм зыщы хуагъэсэну 
пэш хэри къыщы зэIуахынущ 
абы. Комплексым хэтынущ 
къэ ралым спорт зэмылIэу-
жьы гъуэхэмкIэ и командэ 
къыхэхахэу загъэсэну, я бэ-
шэчагъым хагъэхъуэну 
 Iуащ   хьэмахуэ лъапэ къа-
кIуэхэр зыхуеинухэри. Зэгъэ-
пэщыжын щIадзэн ипэ къи-
хуэу спорткомплексым къе-
кIуалIэу щытащ цIыху 800-м 
нэблагъэ.

Iэтащхьэм жиIащ апхуэдэ 
спорт ухуэныгъэшхуэр спорт-
узыншагъэр щрагъэфIакIуэ 
лэжьыгъэшхуэ щрагъэкIуэ-
кIыну щIыпIэ Iуащхьэмахуэ 
щIы налъэм зэрыщыхъунум 
шэч къызэрытримыхьэр. «Дэ 
псоми дощIэж «Геолог»-м 
жыжьэ къыщежьэ спорт 
тхыдэ икIи къулей зэриIэр, 
мыбы зыщагъэсащ ди спор-
тсмен цIэрыIуэ куэдым. Си 
 гугъэщ иджы спортым цIыху 
нэхъыбэ къыхыхьэну. Абы 
 папщIэ «Геолог»-м зыхуеину 
псори къыщызэрагъэпэщ», - 
къыхигъэщхьэхукIащ КIуэкIуэ 
Казбек.

Тырныауз и нэгъуэщI ухуэ-
ны гъэшхуэщ Iуащхьэмахуэ 
муниципалитетым и сыма-
джэщ нэхъыщхьэм и полик-
линикэ къудамэр. Абы егъ э-
быдылIащ цIыху мин 21-м 
щIигъу. Ар иужьрей илъэс 
плIыщIым зэрамыгъэпэщы-
жауэ, иджы къызыхуэтыншэу 
зыхуей хуагъазэ. Абы папщIэ 
ар хагъэхьащ цIыхухэм ме-
дицинэ дэIэпыкъуныгъэ 
щхьэ кIэ япэу зызыхуагъазэ 
Iуэ  хущIапIэхэр егъэ фIэ кIуэ-
ным хуэгъэза щIыналъэ про-
граммэу «ГъащIэ кIыхь икIи 
узыншэ» лъэпкъ проектым 
хиубыдэм. И унэ щIыбыр, ин-
женер хуэIухуэщIэхэр, бжэ-
щхьэгъубжэхэр къагъэ щIэ-
рэщIэж, и кIуэцIыр зэрахьэ. 
Абы нэмыщI, къащэхуащ 
иджы  рей медицинэ Iэмэп сы-
мэщIэхэри: УЗИ, эндоскопие, 
бжыгъэр зи лъабжьэ рентген, 
маммограф.

Медицинэ IуэхущIапIэр 
къы зэIуахыжынущ лэжьыгъэ 
мардэщIэм тегъэпсыхьауэ, 
узыфэ зэмылIэужьыгъуэхэр 

зыпкърытхэр зэхамыгъэхьэу 
щхьэхуэу еIэзэным хуэнэтIа 
технологиещIэхэр и лъаб-
жьэу. А псори сэбэп хуэхъу-
нущ Iуащхьэмахуэ щIына-
лъэм узыншагъэр хъумэн и 
IэнатIэм и лэжьыгъэр егъэ-
фIэкIуэным.

Апхуэдэуи Тырныауз щы-
пащэ Герхожан-Суу псым нэ-
гъабэ къыщеха ятIэпсым зэ-
трикъутахэр зэфIэгъэувэ-
жыным. Республикэм и Iэ-
тащхьэм зригъэлъэгъуащ 
ятIэр къызэрырагъэх псы 
 жапIэр зэрагъэкъэбзэжыр. 
Мы зэманым мыбдежым 
 щолажьэ техникэ лъэщхэр - 
щызэтрихьа щIыр къыдаш, 
псы Iуфэхэр ягъэбыдэ. Нэ-
хъапэми хуэдэу, зыхуэфащэ 
къулыкъущIапIэхэр зэпы -           
мы ууэ кIэлъоплъ республи-
кэм и псыежэххэм щыIэ щы-
тыкIэм.

А махуэ дыдэм КIуэкIуэ 
Казбек щыIащ Тырныауз 
 къалэм дэт, Сабийхэмрэ 
 щIа  лэгъуалэмрэ зегъэу жьы-
нымкIэ центрым, Мокаев Ма-
гомет Хьэсу и къуэм и цIэр зе-
зы хьэм. Къалэми щIыналъэ-
ми я дежкIэ мыхьэнэшхуэ  зи Iэ 
мы IуэхущIапIэр къызы-
хуэтыншэу зэрагъэпэщыжащ 
къуажэхэм сыт и лъэны къуэкIи 
зегъэужьыным хуэу нэ тIа про-
граммэм и мылъкукIэ.

КъагъэщIэрэщIэжащ  илъэс 
70-м щIигъукIэ узэIэбэкIыж-
мэ яухуа, къат тIурытIурэ 
 зэтет икIи зэпыщIа униплIыр. 
Инженер коммуникацэхэр, 
унащхьэр зэрахъуэкIащ, ед-
жа пIэ пэшхэр иджырей Iэ-
мэп сымэхэмкIэ, унэлъащIэ-
хэмкIэ къызэгъэпэщащ, щIы-
пIэм къедза щIыпIэри зэ-
Iузэпэщ ящIащ.

Центрым и егъэджакIуэхэр 
ныбжьыщIэхэм я къэухьым зе-
зыгъэужь унэтIыныгъэ 25-мкIэ 
ядолажьэ - техникэ, физкуль-
турэ-спорт, худо жественнэ, со-
циальнэ-гуманитарнэ, ес тест-
веннэ-щIэ ныгъэ, турист-лъа-
хэдж  жы хуиIэхэм хиубыдэу. 
Абы  йо кIуалIэ Iуащхьэмахуэ 
щIы   налъэм хыхьэ жылэ  псоми 
щыщ ныбжьыщIэ миным 
 щIигъу. ЕгъэджакIуэхэм са-
бийхэм щIэныгъэ ират къудей-
къым, атIэ зэпеуэ зэ мыл Iэу-
жьы гъуэхэр, еплъы ныгъэхэр 
къызэрагъэпэщ, ныбжьыщIэ 
зэчиифIэхэм я ехъулIэныгъэ-
хэр утыку кърахьэфын хуэдэу. 
КIуэкIуэ Казбек къыхи-
гъэщхьэхукIащ ап хуэдэ лэ-
жьэ кIэр сабийхэр гъэсэным-
кIэ ун агъуэхэм зэ рахуэщ- 
 хьэ пэнур икIи республикэм               
и щэнхаб-зэм зегъэу жьын-  
ми хэлъхьэныгъэ зэ ры-
хуищIынур.

КъБР-м и Парламентым Мэкъу-
мэш хозяйствэмкIэ, щIыуэпсыр 
къэ гъэ сэбэпынымкIэ, экологиемрэ 
дыкъэзыухъуреихь дунеймкIэ и ко-
митетым и зэIущIэм иджыблагъэ 
щы тепсэлъыхьащ республикэм губ-
гъуэ лэжьыгъэхэм зэрыщызыхуа-
гъэ хьэзырым.

ЗЭIУЩIЭМ хэтащ хабзэубзыху Iуэху-
щIапIэм и УнафэщIым и къуэдзэхэу 
Жанатаев Сэлимрэ Къардэн Мура-
трэ, КъБР-м и Iэтащхьэмрэ Правите-
льствэмрэ я лIыкIуэу КъБР-м и Пар-
ламентымрэ суд IуэхущIапIэхэмрэ 
щыIэ ДыщэкI Мадинэ, депутатхэр, 
ми нистерствэхэмрэ щIыпIэ унафэр 
зезыхьэ IэнатIэхэмрэ я лэжьакIуэхэр. 
Ар къыщызэIуихым, Мэ къумэш хо-
зяйствэмкIэ, щIыуэпсыр къэ гъэ-
сэбэпынымкIэ, экологиемрэ ды-
къэзыухъуреихь дунеймкIэ Парла-
ментым и комитетым и унафэщI Те-
кIушэ Артур къыхигъэщащ зи гугъу 
ящIы ну Iуэхур щIэх-щIэхыурэ къы зэ-
раIэтыр, икIи абы мыхьэнэшхуэ зэ-

риIэр. «Гъавэ бэв къохъулIэныр куэд-
кIэ елъытащ гъатхэ лэжьыгъэм узэре-
гугъум. ЗэрыфщIэщи, республикэм и 
экономикэр нэхъ зытегъэщIахэм 
ящыщщ мэкъумэшыр, абы къы хэ-
кIыуи АПК-м зегъэужьынымрэ зыщIэ-
гъэ къуэнымрэ гулъытэ щхьэхуэ хуэ-
щIыпхъэщ», - жиIащ къэпсэлъам.

КъБР-м мэкъумэш хозяйствэмкIэ и 
министрым и къуэдзэ Шэт МэчрэIил 
жиIащ губгъуэ лэжьыгъэхэм зэры-
щIа дзар икIи ар сыт и лъэныкъуэкIи 
къызэгъэпэщауэ зэрекIуэкIыным Iуэ-
хущIапIэм и нэIэ зэрытетыр.

Зэрыхабзэу, губгъуэ лэжьыгъэхэм 
къызэрыщIадзэр бжьыхьэсэхэм щIы-
гъэпшэр зэрыхалъхьэмкIэщ. Ап хуэ-
дэхэр щIыр гектар мин 61-рэ мэхъу, 
гъа вэхэм щIы гектар мин 55-рэ яубы-
ду. Мы зэманым щIыгъэпшэрыр 

 халъхьащ щIы гектар мин 15-м щIи-
гъум. 

ЩIым елэжьхэр иужь ихьащ гъат-
хасэ къэкIыгъэ пасэхэр хэгъэзэгъэн-
ми. Иджыпсту щIы гектар мини 4,5-м 
трасащ, псори зэхэту щIы гектар мин 
214,2-рэ къызэщIрагъэубыдэну я му-
радщ. 

Шэтым зэрыжиIамкIэ, республикэр 
жылэ псомкIи къызэгъэпэщащ. Пса-
лъэм папщIэ, нартыху жылэ тонн ми-
ни 3,3-м хасэну траухуамэ, апхуэдэу 
щIыналъэм къыщыщIагъэкIыр тонн 
мин 15-м щIегъу. Абы и фIыгъэкIэ, 
жы лэхэр нэгъуэщI щIыналъэхэм ира-
гъэшэну Iэмал яIэщ.

Къэбэрдей-Балъкъэрым и гъавэ 
щIапIэр, 2025 гъэми хуэдэу, щIы гек-
тар мин 281-м щIигъунущ. 2026 гъэр 
къызэрихьэрэ республикэм къашащ 

щIыгъэпшэру тонн мин 21,5-рэ. Псори 
зэхэту тонн мин 48-м нэблагъэ хуеину 
къагъэлъагъуэ (тонн мин 36-м щIи-
гъур гъатхасэм ирихьэлIэу).

Къэпсэлъам къыхигъэщащ мы 
гъэр къызэрихьэрэ трактор 43-рэ 
къы  зэращэхуар. Къэбэрдей-Балъкъэ-
рым зэпымыууэ щыкIэлъоплъ къэ-
кIыгъэхэр зэрахъумэ Iэмалхэр къэ-
гъэсэбэпа зэрыхъум  икIи апхуэдэ 
хущ хъуэ хэр къезышэлIэнухэм зэгу-
рыIуэныгъэхэр иращIылIэ. А Iуэхур 
республикэм къыщызэрагъэпэщ Iэ-
натIи 8-м. Псом хуэмыдэу гулъытэ хэ-
ха хуащI къэкIыгъэхэм зэран хуэхъу 
мацIэм: 2026 гъэм абы зэрыпэщIэты-
ну Iэмалхэм щIыналъэ бюджетым 
щыщу сом мелуани 2 хухахащ.

(КIэухыр 2-нэ нап.).

ЩIэгъэкъуэныгъэ лъэщ ират

УзыщыгуфIыкI зэхъуэкIыныгъэхэр

Нэхъ тыншщ икIи шынагъуэншэщ  

Бахъсэн, Iуащхьэмахуэ
щIыналъэхэм защегъэгъуазэ

Пщэдей  Ауанымрэ  гушыIэмрэ  я  дунейпсо  махуэщ

Зыгъэхьэзырар
ЩХЬЭЩЭМЫЩI Изэщ.

УФСБ-м къет

Щэнхабзэ

Дунейм 
щыхъыбархэр

ФIы  щIэи  псым  хэдзэ.
Лъэпкъ Iущыгъэ:

Шэджэм щIыналъэм хы-
хьэ Лашынкъей къуажэм 
къыщыхъуа, Къэбэрдей 
драмтеатрым и артист, Шэ-
джэм дэт Щэнха бзэмкIэ 
унэм щызэхэт и «Шэджэм 
псыкъелъэхэр» гупым и 
унафэщI, Лашын къей дэт 
ЩэнхабзэмкIэ унэм «Ла-
шынкъей уэрэд жы IакIуэ»    
и гупым и нэхъыщхьэ, 
 ГъуазджэмкIэ Кавказ Ищ-
хъэрэ институтыр 2011        
гъэм ехъулIэныгъэкIэ къэ-
зыуха Бейты гъуэн Жам-
болэт иджыблагъэ редак-
цэм къедгъэблагъэри, уп-
щIэ зыбжанэкIэ зы хуэд гъэ-
защ. 

- Гъуазджэм дауэ удихьэ-
ха, сыт тегъэщIапIэ пхуэ-
хъуар?

- ЦIыху къэс къежьапIэ гуэр 
иIэщ. Сэ къызэрысфIэщIым-
кIэ, псори къыщыщIидзэр 
уна гъуэм щIэсхэм я зэхуаку 
дэль IэфIагъымрэ гуапагъэм-
рэщ. Дэ зэкъуэшиплI дохъу-
ри, зэи дызэтегушхуэу зыр 
адрейм ину дыщепсэлъа къэ-
хъуакъым. Зэшхэм ди зэхуаку 
пэжагърэ зэгурыIуэрэ дэлъу 
дыкъэхъуащ, ноби апхуэдэущ 
дызэрыпсэур. 

ДыщыцIыкIум щыгъуэ, уна-
гъуэр дызэхуэсыжамэ, ди 
адэм дыщIигъэдэIурт адыгэ 
хъыбарыжьхэм. Си адэм 
Къэ бэрдей-Балъкъэр уни-
вер ситетым IэпэIэсагъэмкIэ 
щригъаджэрт. Си анэр унэ-
гуащэт, сабийхэр дызыхуей 
дыхуигъазэрт. Хабзэмрэ нэ-
мысымрэ я Iэпэгъуу къэтэ-
джат си адэ-анэри, дэри ар 
къызэрытхалъхьэным хущIэ-
къурт. КъинэмыщIауэ, ради-
ом, телевизорым адыгэбзэ-
кIэ къит нэтынхэм драгъэп-
лъырт, драгъэдаIуэрт. Мы зэ-
манми радиом адыгэбзэкIэ 
щыIу нэтынхэм сытым щы-
гъуи йодаIуэ, «Адыгэ псалъэ» 
газетми зы хьэрф къримы -
нэу къреджыкI си адэм. Дэ 
къытщIэхъуэжахэри абыхэм 
щIегъэдэIу. Адыгэ уэрэдыжь-
хэр зыпищI щыIэкъым, жэ-
щи-махуи едэIуэфынущ, сэри 
абы сыщIигъэдэIукIыурэ, 
ахэр сигуми си псэми хэлъ 
 хъуащ. Иджы уэрэдыжьхэм 
ящыщу 70-м щIигъу согъэза-
щIэ. Дыпсэумэ, 100-м нэзгъэ-
сынуи си мурадщ. Сабийм 
ебгъэлъагъумрэ зэхебгъэ-
хым рэ и гум къызэринэм шэч 
хэлъкъым, «нэ илъагъу, Iэм 
ещIэж», жыхуиIэращ. 

Си цIыкIугъуэмкIэ къезгъэ-
зэкIыжынщи, хабзэ зэрыхъуа-
уэ, сызыщIэс курыт школым 
щеджэ ныбжьыщIэхэм я 
пащ хьэ илъэсыщIэм ирихьэ-
лIэу зыкъыщыдгъэлъэгъуэн 
хуейт. Абы щыгъуэ ебланэ 
клас сым сыщIэст. 5 - 11 клас-
с ым щеджэхэр дызэпрагъэуэ-
нути, Урысей Федерацэм и 
уэрэджыIакIуэ Нарцисс Пьер 
зэрызыпысщIыжыфыр ди 
егъэ джакIуэм щыжесIэм, 
къы зэдэIуащ икIи программэ 
игъэхьэзырым абыкIэ сы-
хигъэхьащ. Зыкъыщыдгъэ-
лъэгъуэн хуей зэманыр къэ-
сри, си нэкIур лэч фIыцIаб-
зэкIэ цIэлауэ, Нарцисс Пьер и 
уэрэд «Я шоколадный заец» 
жыхуиIэр згъэзэщIащ. Пэ-
шым щIэс къэпщытакIуэхэми 
къыдэплъахэми Iэгуауэшхуэ 
схуаIэтат, гъэщIэгъуэн зэра-
щыхъуар къапщIэу. ИкIи япэ 
увыпIэр къысхуагъэфэщат. 

Абы иужькIэ, уэрэдыжь 
жысIэн щIэздзащ, зэпеуэ 
куэдми сыхэтащ, япэ увыпIэ 
къыщысхьаи къэхъуащ. Абы-
хэм сызэрыхэтыр си адэ-анэ-
ми къысхуагъэдахэрт. 

Си анэм сыкъишэурэ, Нал-
шык къалэ дэт Гъуазджэ-
хэмкIэ школым илъэситIкIэ 
сыщеджащ. Си гъэсакIуэу 
щы тар Быдэ Ларисэщ. Курыт 
еджапIэр къэзуха нэужь, 
 ГъуазджэхэмкIэ Кавказ Ищ-
хъэрэ къэрал институтым сы-
щIэ тIысхьащ. 

- Институтым ехьэлIауэ 
сыт уигу къинэжа Жамбо-
лэт?

- Профессор, егъэджакIуэ 
Балъкъэр Тамарэ и жьауэм 
сыщIэту къэзухащ ар 2011 
гъэм. Уэрэдыжь жыIэкIэмкIэ 
экзамен стын хуейт. Къысхуа-
гъэлъэгъуар куэдым зэхаха 
«Чёрный ворон» зи фIэщы-
гъэмрэ «Уэзы Мурат» адыгэ 
уэрэдыжьымрэт. ТIури и къэ-
гъэIурыщIэкIэкIэ къызэры-
мы кIуэу гугъут, макъ лъэщ 
уи мыIэмэ, пхужыIэнутэкъым. 
КъэпщытакIуэхэм яхэст 
Гъуаз джэхэмкIэ Кавказ Ищ-
хъэрэ къэрал институтым и 
профессор, артист цIэрыIуэ 
Гъэсашэ Наталье, КъБР-м и 
цIыхубэ артист ШэджыхьэщIэ 
Аслъэнбий, Музыкэ театрым 
щылажьэ, Къэбэрдей-Балъ-
къэрым и цIыхубэ артист 
 Хъупсырджэн Албэч сы мэ. 
УэрэдитIымкIи «5» зэры схуа-
гъэувауэ щытар куэдрэ сигу 
къокIыж. ИтIанэ, сэ езым 
къы хэсха актёр IэщIагъэмкIэ, 
2011 гъэм диплом лэжьыгъэр 
щызгъэзэщIам щыгъуэ, 
Моск ва къикIауэ къэпщыта-
кIуэхэм яхэса, Урысей Феде-
рацэм щIыхь зиIэ и артист, 
критик Iэзэ, доцент Чернов 
Виктор цIыху пщыкIузым са-
къыхишу, «фи жагъуэ фы-
мыщI адрейхэм, ауэ мыбы 
нэхъыфIу зыкъэзыгъэлъэ-
гъуа къыфхэткъым», жиIэу 
«5» зэрысхуигъэувауэ щытар 
си гум къинэжахэм ящыщщ. 

- Дэнэт лэжьэн щыщIэб-
дзар?

- 2011 гъэм ЩоджэнцIыкIу 
Алий и цIэр зезыхьэ Къэбэр-
дей драмтеатрым, Шыбзы-
хъуэ Басир и нэIэм сыщIэту, 
лэжьэн щы щIэздзауэ щы-
тащ. Нобэр къыз дэсми абы 
сыщыIэщ. Къи нэмыщIауэ, 
«Шэджэм псыкъелъэхэр» 
 ансамблым сыхыхьэну сы-
хуейуэ си нэр къикIырти, абы 
и уна фэщIу щыта Молай   
Алихъан (ди жагъуэ зэры-
хъунщи, къэфакIуэ, уэрэд-
жыIакIуэ гъуэ зэджэр дунейм 
ехыжащ)  солъэIу, «сыздэв-
гъэлажьэ», жы зоIэри. «Ды-
зы хуейр уэр пхуэдэкъэ!», же-
Iэ ри, гупым сахешэ. Абы 
нобэр къыздэс ми уэрэдыжь-
хэр си псэм фIэфIу згъэза-
щIэу сахэтщ, икIи гупым сри-
унафэщIщ. Апхуэдэуи, къуа-
жэм ЩэнхабзэмкIэ и унэм и 
унафэщIу щыта Тэмазэ Iэуес 
сриджэри, абы щылажьэ 
«Лашынкъей уэрэджыIакIуэ» 
гупым сыхигъэхьауэ 2016 гъэ 
лъандэрэ сахэтщ. «ЦIыхубэ 
театр» и фIэщыгъэу, Бейты-
гъуэн Iэуес и жэрдэмкIэ зэ-
хашауэ, къуа жэм щыIэ театр 

цIыкIуми сы щыIэщ. ИтIанэ, 
сыщеджауэ щыта курыт 
еджапIэм и уна фэщIыр къы-
зэлъэIури, илъэситхукIэ му-
зыкэмкIэ щезгъа джэу сыщы-
лэжьащ школым. Абы сы-
щыщыIа илъэсхэм сабийхэр 
пасэрей уэрэдхэм дезгъэ хьэ-
хырт, ди драматургием саху-
тепсэлъыхьырт. Япэ щIыкIэ 
уэрэдыжьхэм къикIыр къа-
гурызгъаIуэрти, итIа нэ езы 
цIыкIухэм я гум къы зэры-
дэкIыр зыхэсщIэу уэрэ дыр 
ягъэзащIэрт. Къы зэ рыхэз-
гъэ щащи, сабийм зэ хеб гъэ-
хымрэ ебгъэлъагъум рэ гум 
къызэринэм шэч хэлъкъым. 

ЗэрытщIэщи, мы зэманым 
сабийхэм уадэлэжьэну икъу-
кIэ гугъу хъуащ, телефоныр 
зэраIэпэгъум къыхэ кIыу. Ауэ 
дыкъэувыIэ хъунукъым, лъэп-
къым и пщIэр тIы гъын хуейщ. 
Псори щIэт щIэр къытщIэ -
хъуэ щIэблэращи, лъапо-
щхьэ похэр къызэднэкIыурэ 
ахэр щыдгъэгъуэ зэн хуейщ, 
ди адэжьхэм къадекIуэкI 
хьэл-щэн дахэм, хаб зэм, нэ-
мысым, лъэпкъым ди зэхэ-
тыкIэ къекIухэм, нэхъыжьхэм 
пщIэ яхуэщIын зэрыхуейм, 
гущIэгъум, гулъытэм. 

- Сыт хуэдэ ролхэр уигу 
ды хьэу бгъэзащIэрэ? 

 - Лэжьэн зэрыщIэздзэрэ 
спектакль 70-м щIигъум сы-
щыджэгуащи, мыр нэ-
хъыфIщ, адрейр нэхъ Iейщ 
схужыIэнукъым. Ауэ IутIыж 
Борис и IэдакъэщIэкIхэм 
ящыщ «Кхъужьеибэ» зи фIэ-
щыгъэ пьесэм къытращIыкIа 
спектаклым си гум дыхьэу 
сыщоджэгу. Спектаклыр 
хуаб жьу хьэлэмэтщ, ар са-
бийхэм я гъэсэныгъэм ехьэ-
лIащи, курыт еджапIэхэм 
щIэс ныбжьыщIэхэр театрым 
къытхуашэурэ, мы зэманым 
ар догъэлъагъуэ. Ди тхакIуэ 
цIэрыIуэхэм я Iэдакъэ къы-
щIэкIа пьесэ хьэлэмэтхэм 
ящыщ дэтхэнэри гум дохьэ. 
Абы хэт лIыхъужьхэм я «сэ-
фэт» сихьэу, я ролхэр зэрыз-
гъэзэщIэным сыхущIокъу, 
къыдэплъ цIыхухэм гъэщIэ-
гъуэн ящыхъун папщIэ. 

- Сэ зэрысщIэмкIэ, Жам-
болэт, хьэгъуэлIыгъуэхэри 
ибогъэкIуэкI. Абы теухуауэ 
сытым гу лъыптэрэ? 

- «Зэманым декIур 
лIыфIщ», жиIауэ щытащ 
Къэзэнокъуэ Жэбагъы. Игъа-
щIэ лъандэрэ къыбдэгъуэгу-
рыкIуа хабзэм текIи, нэгъуэ-
щIым ейм техьэ жиIауэ ара-
тэкъым абы. ЩIэуэ къежьэм 
гулъытэ зэрыхуэщIыпхъэр 
къыхигъэщауэ арагъэнут. 
Илъэс зыбжанэкIэ узэIэбэ-
кIыжмэ, ди хабзэм къемызэ-
гъыу, хуабжьу укъэзыгъэ-
губжь куэд къыхалъхьауэ 
 щытащ хьэгъуэлIыгъуэ егъэ-
кIуэ кIыкIэм. ЦIыхухэр зыщIэ-
гупсысыжауэ пIэрэ жызоIэ, 
пасэрей хьэгъуэлIыгъуэ щIы-
кIэм тIэкIу тохьэжри, абы сы-
щогуфIыкI. 

Нэхъ пасэм махуэ бжы-
гъэкIэ зэхэту щыта хьэгъуэ-
лIыгъуэр сыхьэт бжыгъэм 
 хуагъэкIуащи, плъагъуи зэ-
хэп хи щымыIэу, напIэ дэхьеи-
гъуэм псори зэфIокI. 

Дэнэ щыIэж пщIантIэм 

цIыху хэр дэзу щызэхуэсу щы-
та лъэхъэнэр? Макъамэ да-
хэм гукъыдэжыр къиIэту, уна-
гъуэм хъуэхъур щаIэту щы-
тати, ахэр хабзэ дахэм хы-
дотхъыкIыж ди IэкIэ, 
ды къуан шэми дызахуэми 
къытхуэмыщIэу тIэщIокI. 

«Ди япэ ита нэхъыжьхэм 
тIэпагъэхуащ, ди хабзэри-
бзыпхъэри хьэрыкъуакIэ 
 дадзэжащ, дэ дэнэ къитхы-
жын», - къытхужаIэнщ нэхъы-
щIэхэм. Апхуэдэ къэмыхъун 
папщIэ, нэгъуэщI лъэпкъым 
ейм гулъытэ хуэтщIми, ди 
 нэхъыжьыфIхэм лIэщIыгъуэ 
куэдкIэ япсыхьа ди бзэмрэ 
 хабзэмрэ япэ идгъэщып-
хъэщ, щIэблэм едгъэлъа-
гъумрэ зэхедгъэхымрэ зы-
халъхьэн папщIэ. 

Артистхэр дезыгъэблэгъа 
унагъуэм зэрыхуейм хуэдэущ 
зэредгъэкIуэкIыр, ауэ, хьэ-
гъуэлIыгъуэр зейр къыщы-
дэчэн джэщым и деж, дэ хаб-
зэм нэхъ къызэрезэгъым 
хуэдэу дощI. 

- Пасэм щыIа уэрэдхэм 
нэмыщI, иджырейхэм щыщ 
уэрэд псынщIэхэри жыпIэ-
рэ? 

- Пасэм щыIа уэрэдхэм 
пэсщI щымыIэми, ипэкIэ 
укIуэтэн папщIэ щIалэгъуа-
лэхэр дэзыхьэх уэрэдхэри 
жы пIэн хуейщ. Иджырей 
уэрэдхэм ящыщуи зыбжанэ 
езгъэтхащ. Тэмазэ Iэуес, 
Мэм рэш Аслъэн, Уэзрокъуэ 
Темырлан, Зэгъэщтокъуэ Лю-
дэ, Шыпш Залинэ, Жабоевэ 
Заирэ, Шэт Марьянэ сымэ я 
Iэдакъэ къыщIэкIа усэхэр, 
уэрэду сщIауэ, сигуми си 
 псэми къыдэкIыу согъэза-
щIэ. 

- ФIыщIэ пхузощI, Жамбо-
лэт, уи лэжьыгъэм зыкъы-
дэбгъахуэу, редакцэм укъы-
зэрыкIуам папщIэ! 

- Си гуапэу сыкъеблэгъащ 
фи хьэщIэ щым. Сэ сызэры-
цIыкIурэ «Адыгэ псалъэ» га-
зетыр си Iэпэгъущ. Абы къиз-
джыкIхэм ящыщ куэд гъа-
щIэм сэбэп къыщысхуохъу. 
Мыбы щы лажьэ дэтхэнэ зы-
ми фIыщIэ фхузощI! Фе-
фIэкIуэну, зэманым фыдэ-
гъуэ гурыкIуэ фы ну си гуапэщ! 

Епсэлъар
КЪАНКЪУЛ Раисэщ.

Бзэмрэ хабзэмрэ зыгъэпэрыт

СурэтыщI гъуазджэхэмкIэ 
музейуэ Ткаченкэ Андрей и 
цIэр зезыхьэм Уянаев Ас-
лъэнджэрий и гъэлъэгъуэ-
ныгъэ къыщызэIуахащ 
Балъ къэр лъэпкъым и къэ-
щIэрэщIэжыныгъэм и ма-
хуэм ирихьэлIэу. ГуфIэгъуэ 
махуэм триухуа зэIущIэм 
сурэтыщIым фIищащ и 
анэшхуэм и цIэр («Аббат») 
икIи ар фэеплъ яхуи щIащ 
Хэкум Iумыплъэжу  дунейм 
ехыжахэм. Ахэращ зи 
фIыщIэр мы махуэр зэ ры-
щыIэр. 

УЯНАЕВ Аслъэнджэрий 
1962 гъэм дыгъэгъазэм и 26-м 
Налшык къыщалъхуащ. Къэ-
бэрдей-Балъкъэр къэрал уни-
верситетым инженерхэмрэ 
ухакIуэхэмрэ щагъэхьэзыр и 
факультетыр къиухащ. А гъэ 
дыдэм ар кIуащ гъуазджэм и 
дунейм хэша щыхъуа Ле-
нинград (иджы Санкт Петер-
бург). Сурэт щIы ным ерыщу 
яужь ихьэри Художествэхэм-
кIэ академием щIэ тIысхьащ, 
лекцэхэм едэIуэну хуиту. И 
щIэныгъэр хигъахъуа нэужь, 
гъуазджэм щыпхишащ езым 
и гъуэгуанэ. 1991 гъэм ще-
гъэжьауэ ар «Щэнхабзэ 
щхьэхуит» фондым, 1994 гъэ 
лъандэрэ Урысейм и Су-
рэтыщIхэм я зэгухьэныгъэм 
хэтщ. 

Музейм и пэшхэр зыуфэб-
гъуа сурэтхэр щхъуэкIэп лъы-
кIэщ, мыгъунэгъу-мыжыжьэу 
абыхэм къатещ теплъэхэм 
уагъэгупсысэ къудейкъым, 
нэм илъагъумрэ акъылыр 
зды нэсымрэ зэрылъыт-зэ-
пэшачэу зы гукъэкI гъэщIэ-
гъуэным ухуашэ. Ахэр нэ-
хъыбэу зытелажьэу къыс-
щыхъур гупсысэрщ, гумрэ 
щхьэм рэ къагъэщIырщ, нэм 
илъагъумрэ псэм зыхищIэмрэ 
зэрызэпэджэжырщ… 

КъБР-м щэнхабзэмкIэ и ми-
нистрым и къуэдзэ Карчаевэ 
Iэминэ къыщыпсалъэм къы-
хигъэщащ лъэпкъым и нэ-
хъыжьыфIхэм яшэча бэлы-
хьыр зэи зэращымыгъупщэ-
нур, иужькIэ ягъуэтыжа 
 нэп лъэжыгъуэм зэрыщы гу-
фIыкI хэр. 

Хэкум Iумыплъэжу дунейм ехыжахэр

- Нобэ мы пэшым дыщызэ-
хуишэсащ Къэбэрдей-Балъ-
къэрым и сурэтыщI нэхъыфI-
хэм ящыщ Уянаев Аслъэн-
джэрий. Санкт-Петербург 
къы щикIыжагъащIэм абы 
ищIауэ щыта гъэлъэгъуэны-
гъэр ди республикэм и цIыху-
хэм гуа пэу ягу къинат. И дэт-
хэнэ зы лэжьыгъэми къыпкъ-
рокI хуабагъэ, гуапагъэ, хэкум 
 хуиIэ лъагъуныгъэр. ФIыщIэ 
хузощI Аслъэнджэрий и гъэ-
лъэгъуэныгъэр и анэшхуэм 
фэ еплъ зэрыхуищIам папщIэ. 
СурэтыщIым ар дамыгъэ хуи-
щIауэ къысщохъу жьэгур зы-
хъума бзылъхугъэхэм къа-
къуэкIа хахуагъэм. Гъатхэпэ 
мазэр балъкъэр лъэпкъым и 
дежкIэ хужьрэ фIыцIэу, гузэ-
вэгъуэрэ гуфIэгъуэу зэхэлъщ 
- гъатхэпэм и 8-м я хэкур ира-
гъэбгынауэ, илъэс бжыгъэ 
дэкIа иужь а мазэ дыдэм и 
 28-нэ махуэм къашэжауэ щы-
тащи. Апхуэдэ нэщIэбжьэ зы-
ми дяпэкIэ ямылъагъуну, 

тлъэгъуар зэи тщымыгъупщэ-
ну! - жиIащ Карчаевэм.

АдэкIэ псалъэ иратащ УФ-м 
щIыхь зиIэ, Къэбэрдей-Балъ-
къэрым и цIыхубэ сурэтыщI, 
скульптор, егъэджакIуэ Сэв-
кIуий Хьэмид. 

- Си ныбжьэгъуфI, сурэтыщI 
Абдулчэрим сэрэ дыщызэ дэ-
лэжьащ Санкт-Петербург. 
Абы щыгъуэми къалэшхуэр и 
зэфIэкIым и къигъэхъуапIэ 
къудейтэкъым, и курыкупсэм, 
сурэтыщI телъыджэ хэр щы зэ-
дэпсэу-щызэ дэла жьэ, Пуш-
киным и цIэр зезы хьэ уэра-
мым тет унэ №10-м и лъэща-
пIэр хэтт. «СурэтыщIхэм я 
 Мэ ккэкIэ» уеджэ хъунут а щIы-
пIэм, апхуэдизкIэ IэпщIэ-
лъапщIэхэр куэду щызэхуэ-
сырти, Iэджэ къекIуалIэрти. 
ХьэщIэу къакIуэри Уянаевым 
IуагъащIэрт, ар щылажьэ пэ-
шым ирагъэблагъэрт, - къы-
хигъэщащ Хьэмид. - ЦIы-
хуфIщ, сытым дежи захуа-
гъэм и телъхьэ цIыху пэжщ, 

фыгъуэижэ зымыщIэщ. ТIуми 
ди Iуэху еплъыкIэр ехьэкI-къ-
ехьэкI хэмылъу зэжыдоIэфри, 
сыхуейщ а зэныбжьэ гъугъэ 
гуапэр зэпымыууэ ди зэхуаку 
дэлъыну. Абстрактнэ гъуаз-
джэм упэлъэщын пап щIэ, абы 
узыщIишэрэ укъимыутIыпщу, 
ухэпсэухьу щы тын хуейщ. 
Щхьэфэд лъэпкъ зымышэч 
Iуэхущ ар икIи икъу кIэ гугъущ. 
Мис а гугъуехьыр пщIэрэ 
щIыхьрэ пылъу ихьын хузэ-
фIокI. А псом къа дэкIуэу те-
атр сурэтыщI къалэнри 
 зри гъэхъулIэфащи, абы кIи 
сохъуэхъу. ДяпэкIи ехъулIэ-
ныгъэ иIэну, адэкIи дызыщы-
гуфIыкIын Iэдакъэ щIэкI куэд 
тыгъэ къытхуищIыну си гуа-
пэщ. 

Филологие щIэныгъэхэмкIэ 
доктор, Урысей Федерацэм и 
ТхакIуэхэм я зэгухьэныгъэм 
хэт Биттировэ Тамарэ къы-
щыпсалъэм жиIащ: 

- Сурэтхэм соплъри со-
гупсыс: мыхэр, шэч хэмылъу, 

утыку къыщихьапхъэр гъат-
хэращ. АпхуэдизкIэ дахэщ, 
щхъуэкIэплъыкIэщ, нэри пэри 
яхьри. Абстракцэр IуэрыIуа-
тэщ, хъыбарщ, шыпсэщ, ахэр 
псори зыхуэкIуэжыр гъадэ-
щIы дэрщ. Иджы етIуанэу сы-
кърохьэлIэ Аслъэнджэрий и 
гъэлъэгъуэныгъэми, гу лъы-
зотэ и унэтIыныгъэ нэхъыщ-
хьэр зримыхъуэжам, атIэми 
еплъыкIэщIэм, Iуэху бгъэды-
хьэкIэщIэм, гупсысэ щIэщы-
гъуэхэм яжь и гуащIэм къы-
зэрыщIихуам. Дэтхэнэ су рэт-
ри зы дунейпсо ирокъу, щхьэ-
хуэу бджын, къыбгурыIуэн 
хуейуэ. Утыкушхуэхэр зыхуэ-
фащэ сурэтыщIщ Аслъэн-
джэрий, къалэ куэдым и Iэда-
къэщIэкIхэр утыку къыщри-
хьэну сыхуейщ. 

Къэбэрдей-Балъкъэрым и 
ТхакIуэхэм я зэгухьэныгъэм и 
тхьэмадэ Бейтуганов Исмэ-
хьил тепсэлъыхьащ балъкъэр 
лъэпкъым и тхыдэм, абы 
къыхэкIа сурэтыщIым и лэ-
жьыгъэхэр гум зэрыдыхьэм, 
псэм зэрехуэбылIэм. Щэнха-
бзэ Iуэху куэд ди щIыналъэм 
къызэрыщаIэтыр, зы ма-
хуэшхуи Iэпэдэгъэлэл зэры-
щымыхъури къыхигъэщащ. 
«Хэти и гум илъыр псалъэкIэ 
къеIуатэ, хэти псалъэншэу, 
мис мыпхуэдэ IэдакъэщIэкI-
хэмкIэ зыхуейр жеIэ. Iэма-
литIри зыхуэгъэзар цIыху хэм 
я лъэпкъым ехьэлIа тхыдэ 
 гукъэкIыжхэр яхъумэу, ахэр 
ягъэбэгъуэнырщи, ди къарур, 
щIэныгъэр пэлъэщмэ, ди 
насыпщ», - дыщIигъужащ 
абы. 

Лъэпкъым къыбгъэдэкIыу 
сурэтыщIым гуапэу ехъуэ-
хъуащ, къызэхуэсахэми фIы-
щIэ яхуищIащ нэхъыжьыфI 
Уянаев Владимир. Езы Ас-
лъэнджэрий псалъэ щратым, 
и гуащIэр зылъытэу гъэлъэ-
гъуэныгъэм къэкIуа псоми и 
гуапэ зэращIар жиIащ. 

ИСТЭПАН  Залинэ.

Урысейм и
къуаншагъэ 
хэлъкъым

УФ-м и Президент Путин 
Владимир Урысейм Шына-
гъуэншагъэмкIэ и советым 
хэтхэм ядригъэкIуэкIа зэIу-
щIэм щытепсэлъыхьащ Ев-
ропэм хуаIэ зэхущыты кIэ-
хэм. Президентым къыхигъэ-
щащ Москва Евросоюзым 
сыт хуэдэ IуэхукIи епсэлъэ-
ну хьэзыру зэрыщытыр.

«ДИ зэхущытыкIэхэр зэте-
гъэувэжыным, абыхэм адэкIэ 
зегъэужьыным дэ сытым 
 щыгъуи дрителъхьэщ», - жи-
Iащ къэрал УнафэщIым. Ап-
хуэдэу Путин Владимир къы-
хигъэщащ КъухьэпIэм хуаIэ 
зэхущытыкIэхэр зэрызэ Iы-
хьам Урысейм и къуаншагъэ 
зэрыхэмылъыр.

Къэралым и Iэтащхьэм 
 игъэбелджылащ зэхущыты-
кIэхэр къэзыгъэтIэсхъар япэ-
рей америкэ администра-
цэмрэ Европэм и къэрал зыб-
жанэмрэ я IуэхущIафэхэрауэ 
зэрыщытыр. «Абыхэм даIы-
гъащ иужькIэ къэхъукъащIэ 
гуауэхэм щхьэусыгъуэ хуэхъ-
уа, Украинэм щекIуэкIа къэ-
рал зэныкъуэкъур», - жиIащ 
Урысейм и Президентым.

Гъатхэпэм и 31, гъубж

1944 гъэм къалъхуащ уры-
сей кинорежиссёр, актёр, 
 УФ-м и Кинематографистхэм 
я зэгухьэныгъэм хэт Гуэбэшы 
Амурбэч. 

1945 гъэм къалъхуащ биоло-
гие щIэныгъэхэмкIэ доктор, 
КъБКъМУ-м и профессор 
Пыл Iэуес.

1969 гъэм къалъхуащ къэ-
рал, жылагъуэ лэжьакIуэ, хьэ-
рычэтыщIэ, псапащIэ Къуэ-
жьокъуэ Артур. 

Дунейм и щытыкIэнур
«pogoda.yandex.ru» сай-

тым зэритымкIэ, республикэм 

уэшх къыщешхынущ. Хуабэр 
махуэм градус 13 - 14, жэщым 
градуси 8 - 9 щыхъунущ. 

Мэлыжьыхьым и 1,
бэрэжьей

Къуалэбзухэм я дунейпсо 
махуэщ 

Ауанымрэ гушыIэмрэ я 
 махуэщ 

1930 гъэм къалъхуащ уэрэд-
жыIакIуэ, Адыгэ Республикэм 
и цIыхубэ артисткэ Щауэжь 
Розэ. 

1937 гъэм къалъхуащ Со-
циалист Лэжьыгъэм и ЛIы-
хъужь, РСФСР-м щIыхь зиIэ и 
механизатор Дадэ ХьэмытIэ. 

1943 гъэм къалъхуащ 
КъШР-м и цIыхубэ дохутыр, 
жылагъуэ лэжьакIуэ Тэмазэ 
Анатолэ. 

1950 гъэм къалъхуащ 
ЩоджэнцIыкIу Алий и цIэр 
зезыхьэ Къэбэрдей къэрал 
драмэ театрым и актрисэ, 

Адыгэ Республикэмрэ КъБР-
мрэ щIыхь зиIэ я артисткэ 
КIуэкIуэ Елизаветэ. 

Дунейм и щытыкIэнур
«pogoda.yandex.ru» сай-

тым зэритымкIэ, республикэм 
уэшх къыщешхынущ. Хуабэр 
махуэм градус 15 - 16, жэщым 
градуси 7 - 9 щыхъунущ.

Къытхэхъуащ
Вэсэмахуэ республикэм 

къы щалъхуащ сабий 21-рэ: 
12-р хъыджэбз цIыкIущ, 9-р 
щIалэщ. 

Дыгъуасэ - сабий 16: 9-р 
хъыджэбз цIыкIущ, 7-р щIа-
лэщ. 

Гъатхэпэм зэрыщIидзэрэ 
щIыналъэм дунейм къыщы-
техьащ сабий 789-рэ, илъэ-
сым и пэщIэдзэм щегъэжьауэ 
2277-рэ. 

ЩIэгъэкъуэныгъэ  лъэщ  ират
(КIэухыр. ПэщIэдзэр 1-нэ нап.).

Гъавэр уэм щыхъумэнри Iуэхугъуэ щхьэ-
хуэщ. Дызэрыт илъэсым абы сом мелуан 40 
трагъэкIуэдэнущ. Уэм щыпэщIэт щIыпIэу 
 республикэм 38-рэ иIэщ. Губгъуэхэр жыджэру 
хъумэн щIадзэнущ мэлыжьыхьым и 1-м ще-
гъэжьауэ икIи фокIадэм и кIэ пщIондэ я нэIэ 
трагъэтынущ. Апхуэдэ дыдэу мафIэс шы-
нагъуэншагъэми кIэлъоплъ. 

Шэт МэчрэIил къытеувыIащ бюджет ахъ-
шэр къызэрагъэсэбэп щIыкIэми. Урысейм 
Мэкъумэш IэнатIэмкIэ и министерствэмрэ 
КъБР-м и Правительствэмрэ зэгурыIуэныгъэ 
11 зэращIылIащ республикэм мэкъумэшым 
зыщегъэужьыным теухуауэ. Абы и IуэхукIэ 
2026 гъэм сом меларди 4,7-м щIигъу къау-
тIыпщынущ. Къэрал дэIэпыкъуныгъэр нэ-
хъыбэ ящIыным тещIыхьауэ иджыри зэгу ры-
Iуэныгъэ зыбжанэ республикэм игъэхьэзы-
рыну и мурадщ.

- Къапщтэмэ, гъатхэ губгъуэ лэжьыгъэхэр 

зэрыдубзыхуам тету ныкъусаныгъэншэу йо-
кIуэкI. МэкъумэшыщIэхэр зыхуей псомкIи 
къы зэгъэпэщащ. Дыщогугъ дунейм и щы-
тыкIэм зыкъыддищIыну, гъавэ бэв къыдэ-
хъулIэну, - дыщIигъуащ абы.

Я Iуэхухэр зэрекIуэкIым тепсэлъыхьащ 
 Прохладнэ районым и щIыпIэ администра-
цэм мэкъумэш IэнатIэмрэ ерыскъыхэкIхэм-
кIэ и управленэм и унафэщIым и къалэнхэр 
зыгъэзащIэ Корсун Татьянэрэ Бахъсэн рай о-
ным и щIыпIэ администрацэм мэкъумэш 
IуэхухэмкIэ и къудамэм и унафэщI Къаскъул 
Хьэмидбийрэ.

ЗэIущIэм къыщыпсэлъахэм депутатхэм я 
упщIэхэми жэуап иратащ. Ахэр теухуауэ щы-
тащ щIыгъэпшэрым, гъэсыныпхъэм, жылэ-
хэм я уасэхэм хэхъуэнкIэ зэрыхъунум, фермэ 
зиIэхэм зэрызыщIагъэкъуэнум, мэкъумэш 
зыщIэхэм псым щIатыр нэгъабэрейм тету 
къэ гъэнэжын зэрыхуейм, нэгъуэщIхэми. Я 
Iуэху еплъыкIэхэр жаIа нэужь, зэлэжьыпхъэ-
хэр ягъэбелджылащ. 

Iыхьлыхэм, благъэхэм, ныбжьэгъухэм мы 
махуэм дэгушыIэ хабзэщ. Ар япэ дыдэу къы-
щыунэхуар дэнэми ящIэжкъым. Тхыдэм къы-
зэрыхэщыжымкIэ, мэлыжьыхьым и 1-р нэ-
хъапэм ягъэлъапIэу щытащ гъэрэ щIырэ 
щызэхэкI махуэу. МафIэщхьэтыхьыр, нэ гъуэ-
щIу жыпIэмэ ИлъэсыщIэр, сыт щыгъуи 
 гушыIэрэ ауанкIэ гъэнщIат. А махуэшхуэм и 
хабзэхэр иджыри кIуэдыжакъым. Абы 
щхьэусыгъуэ хуэхъуауэ къалъытэр щIыуэп-
сым и щытыкIэрщ: гъатхэ уэлбанэрилэр, 
 уэ тIпсытIыр, махуэ нэщхъеифэхэр ауанрэ 
 гушыIэкIэ ягъэдахэрт… 

Аращи, языныкъуэхэр иджыри пщы хьэщ-
хьэм йогупсыс я Iыхьлыхэр, благъэхэр, ныб-
жьэгъухэр «къызэрагъэпцIэнум». Адрейхэм 
пщыхьэщхьэм къалэн зыщащIыж къыкIэ-
лъыкIуэну махуэр мэлыжьыхьым и 1-р зэрыа-
рар зыщамыгъэгъупщэну, зым и жыIи я фIэщ 
ямыщIыну. Ауэ, а псо ми емылъытауэ, а 
 махуэм и пщэдджы жьым щыщIэдзауэ жаIэ 
псори зи фIэщ хъу хэр мащIэкъым… 

ЗэрытщIэщи, мэлыжьыхьым и 1-м гушыIэ-
хэми зыдэгушыIэхэми куэду дарохьэлIэ. А ма-
хуэм къэунэхуа гушыIэхэм ящыщу дуней 
псом нэхъ цIэрыIуэ щыхъуауэ 100 ягъэхъы-
бар. Апхуэдэхэщ, Пизанскэ чэщанэр «къы-
зэрыуам», вымпIу «къэзылъэтыхьхэм» ятеу-
хуауэ телевиденэм къита репортажхэр, нэ-
гъуэщIхэри.

Урысейм гушыIэмрэ ауанымрэ я махуэм и 
къыхуеджэныгъэ нэхъыщхьэр «Мэлыжьы-
хьым и 1-м зым жиIи уи фIэщ умыщI!» пса-
лъэхэращ. Аращ а махуэм Iэмал имыIэу зы-
гуэр гуапэу къэбгъэпцIэн хуейуэ къы щIа-
лъы тэр. Армыхъумэ, махуэр пщIэншэу 
 кIуащ…

Ди лъэпкъ литературэм и мащIэкъым ауан, 
гушыIэ рассказхэр, миниатюрэхэр, усэхэр. 
Абыхэм ящыщ зыбжанэ фи пащхьэ идолъхьэ: 

КЪЭРМОКЪУЭ  Хьэмид

ХъуэжэщIэ

Бэзэрым къытехьэщ Хъуэжэи, Iэщ щапIэм-
кIэ екIуэкIащ, жи. Бжэн зыщэу щыт лIым 
бгъэ дыхьауэ йоупщI: «СлIо, къуэш, мы жыг-
гъэкIым и уасэр»? - жеIэри. ЛIыр занщIэу къэ-
гуфIащ: «Уэр хуэдэу мыбы хуэфащэ цIэ фIэ-
зыща сэ нобэм къэсыху срихьэлIакъым. 
Апхуэдэу ущыуэршэркIэ, тхьэ соIуэ, уэ пфIэз-
мыхын мы си жыггъэкIыр. МобыкIэ кIуэцIрыкI 
пыIэщхъуэм тумэниплIкIэ къызэт жери нобэ 
лъандэм сигъэпсэуркъым. Ауэ, къащтэ, тхьэ 
соIуэ, уэ тумэнищкIэ уэстынкIэ, зы бжьи уез-
гъэфэжу». 

Хъуэжэ бжэн къэщэхун муради иIэтэ-
къым, зы бжьэ ефэну къежьауэ гъусэт 
къилъы хъуэр. Ауэ апхуэдэ блигъэкIынт. 
Абы Iэмал къыхуигъуэтынтэкъэ Хъуэжэ?! 
«Уэ жыпIэр пэжым, сеупщIынкъэ мобы», - 
жиIэри, бжэ ным тумэниплI къезыту жы-
хуиIа пыIэщхъуэм Хъуэжэ лъэщIыхьэри къ-
игъэувыIащ. 

- Мо бжэным тумэниплI ептыр пэж?
- Тхьэ сыгъыIэ, изоткIэ, идэркъым армы-

хъум.
- АтIэ, сэ къуезгъэтынщ ар тумэниплIкIэ.
- Тхьэ сыгъыIэ, зы бжьи уезгъэфэнкIэ къы-

зебгъэтмэ. 
- Къащтэ атIэ уи тумэниплIыр, уэри модэкIэ 

лъэныкъуэ зынегъэз. 
Арати, Хъуэжэ бжэныр тумэнищкIэ къи щэ-

хуащ. «Зы бжьэ себгъэфэныр пэжмэ, зумы-
гъэгувэу мо шей ефапIэм накIуэ», - жриIэщ 
къыздищэхуа лIыми, бжэныр бэзэрым къыт-
рилъэфащ. 

Тумэн къыдигъэхуар и гуфIакIэ жыпым 
иригъэзагъэри, Хъуэжэ бжэныр пыIэщхъуэм 
иритащ. «Зы бжьэ себгъэфэныр пэжмэ, зу-
мы гъэгувэу мо шей ефапIэмкIэ накIуэ», жри-
Iэщ абыи езыр ежьащ. 

Куэд мыщIэу щыри зэхуэзэжащ. АдэкIэ 
къэхъуам сыткIэ ухуей?! Ари апхуэдэхэм деж 
къэхъухэм ещхьыркъабзэщ. Сыту хъуми, 
 Хъуэжэ хэкIуэдакъым. Я хьэблэ щIалэхэр 
къыхуэзэри я унэ яхьыжащ. Ауэ пщэдджы-
жьым тумэнри игъуэтыжакъым. ЗыгуэркIэ 
кIэрыхуу кIуэда и гугъэри хуабжьу гузэват, ауэ 
пщыхьэщхьэм зэрырифар къыщыжраIэ-
жым, и гур тыншыжащ. 

БЕКЪУЛ  Барэсбий

Си гум илъыр къащIи…

ФIыуэ зэрылъагъу щIалэрэ хъыджэбзрэ зэ-
дэгушыIэу зэбгъэдэсщи, хъыджэбзым жеIэ:

- Си гум илъыр къащIи, си IэмыщIэ илъыр 
уэстынщ.

- Бостей дахэ сиIащэрэт, жыпIэу аракъэ?
- Хьэуэ, аракъым, бостей дахэми зэ и фэ 

кIуэнущ.
- АтIэ, IэлъэщI дахэ сиIащэрэт, жыпIэу ара?
- Хьэуэ, аракъым, IэлъэщI дахэми сехъуа п-

сэркъым. Ари зэ текIыжынщ.
- АтIэ, туфлъэ дахэ сиIащэрэт, жыпIэу ара?
- Хьэуэ, аракъым. Туфлъэ дахэми дэнэ сы-

нихьэсын? Ари зэ Iей хъужынщ. 
- АтIэ, ахъшэ куэд сиIащэрэт, жыпIэу ара?
- Хьэуэ, аракъым, ахъшэри зэ мыкIуэ хъу-

жынщ.
- АтIэ, унагъуэ къулей сихуащэрэт, жыпIэу 

ара?
- Хьэуэ, аракъым. Унагъуэ къулейри зэ 

 къулейсыз хъужынкIэ мэхъу. 
- АтIэ, дахэ дыдэу сыщытащэрэт, жыпIэу 

ара?
- Хьэуэ, аракъым, шы дахэ мыжэри щIа-

гъуэкъым. 
- АтIэ, псори сэ къызэхъуапсэу сыпсэуа щэ-

рэт, жыпIэу ара?
- Хьэуэ, аракъым, къэпщIакъым иджыри.
- АтIэ, фIыуэ слъагъу щIалэм сишащэрэт, 

жыпIэу ара?
- Аращ, си гум илъыр къэпщIащ, - жери 

хъыджэбзым и IэмыщIэм илъ Iэлъыныр      
щIалэм иритащ.

IУТIЫЖ  Борис

СлъэкIамэ

Хъыбарыжьхэм жаIэ: «Япэ дыдэу
Тхьэм Iэдэм и закъуэ къигъэщIащ.
Ауэ ар езэшти, тхьэIухуду
Зы цIыхубз и дзажэм къыдихащ».
И лэжьыгъэм пэкIуэу, сэ слъэкIамэ,
Iэдэм дыщэу сын хуэзгъэувынт:
А лIы Iущым фыкъимыгъуэтамэ…
Мыпхуэдизрэ хэт дытетхыхьынт?

Сыпхурикъуакъэ?!

Гухэлъ пхузиIэр сэ носIуэкIащ, -
Уэ сыкъэбдакъым.
Ди хабзэм тету сыныплъыхъуащ,-
Укъызатакъым.
Ауэ итIани укъэзгъуэтащ,
Си мыгъуэ закъуэ:
Ныжэбэ псом сынопщIыхьащ, -
Сыпхурикъуакъэ?!

ЛъагапIэ

Уэ къыпхужаIэ: «ЛIы губзыгъэщ».
Уи гъащIэ уэгури хуабжьу бзыгъэщ.
Уи унэр бгъуфIэщ.
Уи фызыр бжьыфIэщ.
Уи бохъшэр хуэфIщ. 
Нэхъыщхьэр пхуэфIщ.
Пхуэдэ зыри уи жагъуэгъукъым,
Схуэдэ зыри уи ныбжьэгъукъым. 
Уэ ухуокIуэ гъащIэ зыкъизыхым…
А лъагапIэ сэ сызыхуеплъыхым.

Иджырей лъагъуныгъэ

ЛIы щхьэ фэкъум ешэкIауэ
«Мерсым» исщ зы пщащэ.
И щхьэр лIым тригъэщIауэ
Пщащэр мэIущащэ:
«Сэ уэ фIыщ-щ-щэу узолъагъур,
ЖэщкIи сынопщIыхьыр!..»
ЛIыр мэгуфIэ… Хъыджэбз дэгъуэр
«Мерсым» толъэщIыхьыр.

ДаIэ?

Акъылым щхьэцыр ирихыу жаIэ:
ИкIащ уи щхьэцыр, - акъылыр даIэ?

Зыгъэхьэзырар  ТЕКIУЖЬ  Заретэщ.

Тхьэм  гушыIэр  и  щIасэщ!

Терроризмэм
и телъхьэт

 
Шэджэм районым щып-

сэу, илъэс 32-рэ зи ныбжь 
Ало А.Л. зэрихьэ хабзэнша-
гъэр Урысей ФСБ-м и Управ-
ленэу КъБР-м щыIэм и лэ-
жьакIуэхэм, терроризмэм 
пэщIэт Iуэхухэр ирагъэкIуэ-
кIыу къызэпаудащ. 

КъызэрыщIэкIамкIэ, а цIы-
хухъум «Интернет» хъыбар- 
телекоммуникацэ сетыр къи-
гъэсэбэпурэ терроризмэр дэ-
зыIыгъ тхыгъэхэр зэбгри-
гъэхырт.

Ипщэ округым и дзэ судым 
и унафэ къару зыгъуэтам 
ипкъ иткIэ Ало А.Л. къуаншэу 
къалъытащ УФ-м и УК-м и 
205.2-нэ Iыхьэм къыщыхьа 
щIэпхъаджагъэр илэжьауэ. 
Къуэдыуэ сом мин 360-рэ 
 тралъхьащ икIи электроннэ           
е хъыбар-телекоммуникацэ 
сет хэр, абы «Интернет» бэ-
джыхъри хыхьэу, илъси 2-кIэ 
къигъэсэбэпыну хуиткъым. 

ПцIыр
зэбгригъэхырт 

Урысей ФСБ-м и управле-
нэу КъБР-м щыIэм, КъБР-м 
щыIэ МВД-м я лэжьакIуэхэм 
къэлъыхъуэныгъэхэр ира-
гъэкIуэкIыу, къызэпаудащ 
Бахъсэн районым щыпсэу, 
илъэс 18 зи ныбжь щIалэм 
зэрихьэ хабзэншагъэр. 

«Интернет» хъыбар-теле-
коммуникационнэ сетыр къи-
гъэсэбэпурэ абы зэбгригъэ-
хырт терроризмэр дэзыIыгъ 
тхыгъэхэр. 

Урысейм и Следственнэ ко-
митетым и Следственнэ уп-
равленэу КъБР-м и щыIэм 
уголовнэ Iуэху къиIэтащ УФ-м 
и УК-м и 205.2 статьям и 2-нэ 
IыхьэмкIэ. Хабзэм къызэри-
гъэувымкIэ, апхуэдэ зы лэ-
жьар илъэси 7-м нэскIэ 
ягъэтIыс. 

Гъэлъэгъуэныгъэхэр



ХьэфIыцIэ Мухьэмэдрэ IутIыж Борисрэ. 1966 гъэ

КъБКъУ-м и литературэ хасэм хэтхэу (сэмэгумкIэ къыщыщIэдзауэ) Джэрыджэ Арсен, 
Тхьэбысым Сэмихь, ЯфIэунэ Абдул, Сыжажэ Маруз, Сонэ Абдулчэрим (щысхэщ), ХьэфIыцIэ 
Мухьэмэд, Гъэунэ Борис, Семэн Руслан (щытхэщ) сымэ. 1966 гъэ

КАВКАЗ Ищхъэрэм, Урысей Феде-
рацэм я мызакъуэу, адыгэхэр 

щыпсэу къэралхэми щыцIэрыIуэ жур-
налист, тхакIуэ, публицист, къэрал, 
жылагъуэ лэжьакIуэ, Урысей Федера-
цэм щэнхабзэмкIэ щIыхь зиIэ и лэ-
жьакIуэ, КъБР-м, АР-м, КъШР-м 
щIыхь зиIэ я журналист ХьэфIыцIэ Му-
хьэмэд Мусэбий и къуэр Бахъсэн щIы-
налъэм хыхьэ Зеикъуэ (ХьэтIохъущы-
къуей Ипщэ) къуажэм 1946 гъэм къы-
щалъхуащ. Дыгъуасэ зи ныбжьыр 
илъэс 80 ирикъуа лъэпкъылI щэджа-
щэм Къэбэрдей-Балъкъэр къэрал 
уни верситетыр къызэриухрэ къалэну 
иIар къызыхэкIа лъэпкъым хуэлэ жьэ-
нырщ, газет, тхылъ, журнал къыдэгъэ-
кIынырщ, иджыри жыджэру а Iуэхухэм 
иужь итщ. 

«Адыгэ псалъэм» и редактор нэ-
хъыщхьэу илъэс 24-кIэ лэжьащ Му-
хьэмэд, «Черкесское зарубежье», 
«Нарт», «Хасэ» газетхэри къыдегъэкI, 
Къэбэрдей Адыгэ Хасэм и тхьэма-
дэщ, ЩIДАА-м и вице-президентщ, 
«Адыгэ щIэнгъуазэ» институтым и 
уна фэщIщ, ДАХ-м и Хасащхьэм хэтщ.

Ныбжь дахэм нэсами, иджыри зи 
къаруилъыгъуэм хуэдэу жану и лэ-
жьыгъэм пэрытщ, республикэм и 
жыла гъуэ-политикэ гъащIэм жыджэ-
ру хэтщ. КъАХ-м и тхьэмадэр иджып-
сту зиужь итхэм дыкъыщытеувыIэну 
дыхуейщ мы тхыгъэм. Абы и нэIэ щIэт 
Iуэхухэр зэхьэлIар республикэм исхэм 
я закъуэкъым, атIэ хэгъэгу зэмы лIэу-
жьыгъуэхэм щыпсэу ди лъэпкъэгъу-
хэм жыджэру ядолажьэ, хамэ къэ-
ралхэм щикъухьа шэрджэсхэм я Iуэху 
зытет зэрегъащIэ икIи дегъэкI. 

ХьэфIыцIэ Мухьэмэд Къэбэрдей 
Адыгэ Хасэм и тхьэмадэу зэрыла жьэ-
рэ нэгъабэ лIэщIыгъуэ плIанэ ири-
къуащ. А лъэхъэнэм къриубыдэу къы-
зэригъэпэщахэм, иригъэкIуэкIахэм 
ящыщщ «Адыгэ псалъэ» газетымрэ 
КъАХ-мрэ 1999 гъэм къыхалъхьэу, 
 КъБР-м Егъэджэныгъэмрэ щIэны-
гъэмкIэ и министерствэм къадиIы-
гъыу зэхаша «Си бзэ - си псэ, си ду-
ней» зэпеуэ-фестивалыр. Ар мы гъэ-
ми дахэу екIуэкIащ. «Дэ къетхьэжьа 
Iуэхум ноби нэхъри зиубгъуауэ къы-
зэрыпащэм ущымыгуфIыкIынкIэ Iэ-
мал иIэкъым, - жеIэ Мухьэмэд, - Зэ-
пеуэм зы Iуэху дахэу лъэпкъ, респуб-
ликэ гъащIэм хыхьа хъуащ. Ап хуэдэ 
дыдэу КъАХ-м къыхилъхьауэ, лъэп-
къыр гуфIэгъуэкIэ щIызэхыхьэ щхьэу-
сыгъуэхэр диIэ хъуащ. «Узэкъуэтмэ, 
улъэщщ», - жиIащ адыгэм. Ди гуфIэ-
гъуэхэр зэдэтIэту, ди гукъеуэхэр зэ-
дэд гуэшу дыкъызэдекIуэкIмэщ ди 
Iуэхухэр ипэкIэ щыкIуэтэнур. Абы ипкъ 
иткIэ, мыхьэнэшхуэ яIэщ лъэпкъ ма-
хуэшхуэхэм. Апхуэдэхэм ящыщу къы-
хэбгъэщ хъунущ КъАХ-м къыхилъ-
хьэу рэ лъэпкъым и махуэшхуэ зыб-
жанэ Дунейпсо Адыгэ Хасэм, КъБР-м 
и Iэтащхьэм зэрагъэувар. Ахэр мы-
ращ: «Адыгэ ныпым и махуэр» (2010), 
«Адыгэ фащэм и махуэр» (2013), 

«Адыгэ хэм (шэрджэсхэм) я махуэр» 
(2014), «Адыгэшым и махуэр» (2015), 
«Нарт эпосым и махуэр» (2018). А псо-
ри хуолажьэ ди хэкур, лъэпкъыр 
ефIэкIуэным, зи тхыдэр, хабзэр, къы-
зыхэкIар зыщIэж щIэблэ узыншэ 
адыгэм къытщIэхъуэным. 

Тхылъ къыдэгъэкIыным теухуауэ 
проект нэхъ ину ХьэфIыцIэм иIэщ 
«Черкесика» сериер. «Черкесика» 
щIы фIищар, урысхэм - «Руссика», ин-
джылызхэм «Британика» жиIэу яIэти, 
Мухьэмэди ар екIуу къилъытащ ди 
лъэпкъым иIэну. Илъэси 10-м нэбла-
гъэ и ныбжьщ абы. А пIалъэм къри-
убыдэу тхылъ куэд дунейм къыте-
хьащ. Япэ томыр ДАХ-м и япэ тхьэ-
мадэ, лъэпкъыр зэрыгушхуэ адыгэлI 
Къалмыкъ Юрэ теухуащ. ЕтIуанэм 
итщ Лермонтов Михаил Кавказым, 
шэрджэсхэм ятриухуа поэми 9-р. 
Адыгэ бзэм ахэр къригъэзэгъащ 
 КъБР-мрэ КъШР-мрэ я цIыхубэ уса-
кIуэ Ацкъан Руслан. Ещанэ томыр 
 хухахащ абхъаз тхакIуэ ШинкIубэ 
 Бэгърат и «ЖылакIэ» романымрэ 
 Лохвицкий Михаил и «Уафэгъуагъуэ 
макъ» повестымрэ. УрысыбзэкIэщ 
къы зэрыдэкIар Вэрокъуэ Владимир и 
«Амыщ къуажэ» романыр, еплIанэ 
тхылъым ихуар. Етхуанэ къыдэкIы-
гъуэр лъысащ дунейпсо литературэм 
и классик Хьэткъуэ Умар (Омер Сей-
феддин). Абы и новеллэ 34-р адыгэ-
бзэм къригъэзэгъащ зэдзэкIакIуэ Iэзэ 
Къэрмокъуэ Хьэмид. Къаныкъуэ Ан-
фисэ и «Хьэтхэр» тхыдэ романым ху-
хэт хащ «Черкесика»-м и еханэ томыр. 
Ебланэ тхылъым итщ Лохвицкий 
 Михаил (Аджыкъу Джэрий) и «Уафэ-
гъуагъуэ макъыр» адыгэбзэкIэ. Ари зи 

фIыщIэр Къэрмокъуэ Хьэмидщ.
Мухьэмэд дунейм къытригъэхьа -

хэм ящыщщ «Наши знаменитости» 
се риер, ахэри тхылъ зыкъом мэхъу: 
адыгэр зэрыгушхуэ цIыху зэчиифIэ -
хэу ЩоджэнцIыкIу Алий, КIыщокъуэ 
Алим, Къэшэж Иннэ, Шемякин (Къар-
дэн) Михаил, МэшбащIэ Исхьэкъ, Те-
мыркъан Юрэ, КIыщ Мухьэдин, нэ-
гъуэщIхэми ятеухуахэр. Хамэ къэрал 
щыпсэу шэрджэсхэм я гъащIэм, 
лъэпкъ щIыхьыр дуней псом щызы-
гъэлъэпIа адыгэ цIэрыIуэхэм ятеухуа 
тхыгъэхэр зэрыт тхылъ зыбжанэ абы 
къыдигъэкIащ: «Си гугъэ - си кхъуа-
фэжьей», «Уэгу вагъуэ - щIылъэ ва-
гъуэ», «Лъэужь», «Адыгэ мамлюкхэр, 
«Щи къухьащ адыгэр дунеижьым», 
«Из раилым щыпсэу шэрджэсхэр», 
«ЩIы хьым и шууей», «ЩIэин», нэ-
гъуэщI хэри.

КъищынэмыщIауэ, АР-м,  КъБР-м, 
КъШР-м, Абхъазым я цIыху бэ тхакIуэ 
МэшбащIэ Исхьэкъ и IэдакъэщIэкI зы-
къом къэбэрдеибзэкIэ зэдзэкIауэ ду-
нейм къытригъэхьащ, иджыри Къар-
мэ Iэсият зэридзэкIа Къэнжал зауэм 
теухуа «Уа фэбгыкъу» романымрэ Нэ-
щIэпыджэ Замирэ зэ ридзэкIа «Уа-
фэнэ» романымрэ зэман гъунэгъум 
къыдигъэкIыну и мурадщ. Иужьрей 
илъэсищым къыдэкIащ Зэ рамыщIэ 
Заретэ зэлэжьа уэрэдхэр, абыхэм я 
нотэхэр, зытхахэм я биографиехэр 
зэрыт томитхур. 

2005 гъэм щегъэжьауэ Мухьэмэд 
къыдигъэкIыу щытащ Адыгэ махуэ-
гъэпс-щIэнгъуазэ. Ар лъапIэ зыщIыр 
ди лъэпкъэгъу цIэрыIуэхэр зэрыдигъэ-
цIыхурщ, ахэр къыщалъхуа махуэ хэр 
зэригъэбелджылырщ. Къэбэрдей- 
Балъкъэрым, Къэрэшей-Шэрджэ-
сым, Адыгейм, Шапсыгъым, Москва, 
Санкт-Петербург, хамэ къэралхэм 
щыщ, IэнатIэ зэмылIэужьыгъуэхэм 
ехъу лIэныгъэфIхэр щызыIэрызыгъэ-
хьа ди къуэшхэм, шыпхъухэм я цIэхэм 
ущрихьэлIэрт абы. Дуней псом щы цIэ-
рыIуэ цIыхухэм адыгэхэм щхьэкIэ жа-
Iахэм, хэхэс шэрджэсхэм ящыщу зи 
цIэр жыжьэ Iуахэм, лъэпкъым и пщIэр 
зыIэта хэкурысхэм ятеухуауэ абы ит 
тхыгъэ кIэщIхэм ар нэхъри купщIафIэ, 
зыми емыщхь ящIырт. 

И юбилейм ирихьэлIэу тхылъыш-
хуэу тIу игъэхьэзыращ тхакIуэм. Зыр 
тхыгъэу напэкIуэцI 800 мэхъу, сурэту 
1500-рэ итщ. ЕтIуанэр, езым теухуа 
къыдэкIа тхылъ зыбжанэм ит тхыгъэ 
нэхъыфIхэр щызэхуэхьэса тхылъы-
шхуэрщ. «Сэ нэхъ сызыщIэхъуэпсу 
згъэхьэзырыр хамэ къэралхэм щып-
сэу усакIуэхэм, тхакIуэхэм, публицист-
хэмрэ драматургхэмрэ я Iэдакъэ-
щIэкIхэр щызэхуэхьэса тхылъищырщ. 
Ахэр псоми къагурыIуэн хуэдэу уры-

сыбзэкIэ къыдэзгъэкIынущ. Илъэс 
ми нищрэ щитхурэ ипэкIэ хьэтхэм ятха 
усэхэр, мамлюк сулътIанхэм, синд-
хэм, мэуэтхэм ятхахэр сиIэщ сэ. Ахэр 
Iэмал имыIэу дунейм къытегъэхьэн 
хуейщ. 

Урысейм хуэлэжьа адыгэ нэхъ 
цIэрыIуэу 30 иту плакатхэр тIэу къы-
дэзгъэкIауэ щытащ сэ, иджы 100 хъу-
уэ согъэхьэзыр адыгэм и цIэр зы-
гъэIуа щIэныгъэлIхэр, сурэтыщIхэр, 
за уэлIхэр хэту, ди лъэхъэнэгъухэу Къу-
махуэ Мурадин, Нэхущ Iэдэм, Щэумэн 
Хьэзрэт сымэ хуэдэхэм деж щиухы-
жу. 

Си ныбжьэгъушхуэу щыта КхъуэIу-
фэ Хьэчим и «Вечные странники» тхы-
лъыр къыдэзгъэкIыжыну согъэхьэзыр 
иджыпсту. Хамэ къэрал щыпсэу ди 
лъэп къэгъухэм ятеухуа тхылъ нэ-
хъыфI дыдэр арауэ жысIэфынущ. 
Мыр КъуэкIыпIэ Гъунэгъум щилъэ-
гъуахэм триухуащ, Тыркум зэгъусэу 
ды щыIа нэужь, абыхэм ятриухуа тхы-
гъэ ри, архивым щIэлъщи, ари къе-
Iысхыу, сыхэплъэжу къыдэзгъэкIы-
жыну си му радщ», - жеIэ абы.

Къардэн Хьэсэн зи унафэщI «Акро-
поль» центрым пэш щхьэхуэ щыхухи-
хащ тхьэмадэм. Ар ХьэфIыцIэ Му-
хьэмэд и цIэр зезыхьэ библиотекэу 
щы тынущ, тхылъ 1500-рэ щIалъхьа-
кIэщ, иджыри 2500-рэ хуэдиз егъэ-
хьэзыр. Ахэр псори 1967 гъэ лъандэрэ 
езым зэхуихьэсащ. Къапщтэмэ, 
тхылъ, архив, тхыгъэ, дэфтэр, фэеплъ 
хьэпшып ирехъу - псори зэхэту экс-
понат мин 20-м щIигъу иIэщ Мухьэмэд, 
ар зы музей псо хъунущ. 

ФIыщIэншэ, щытхъуншэ хъуркъым 
Мухьэмэд и лэжьыгъэр. Адыгэ щэн-
хабзэм зиужьыным хуищIа хэлъхьэ-
ныгъэхэм, хамэ щIыпIэхэм щыпсэу 
адыгэхэм яхуиIэ пыщIэныгъэ быдэм 
папщIэ Дунейпсо Адыгэ Фондым и 
«Отличие» саугъэтыр къратащ. Адыгэ 
хэкухэм щызэфIигъэкI лэжьыгъэш-
хуэр, лъэпкъыр зэшэлIэжынымкIэ, зи-
ужьынымкIэ и журналист зэфIэкIым и 
инагъыр къалъытэри, абы къыфIа-
щащ цIэ лъапIэ куэд, саугъэтышхуэ 
куэдым я лауреатщ, къыхуагъэфэ-
щащ «ПщIэрэ ЩIыхьрэ» абхъаз орде-
ныр, «Адыгеим и щIыхь» медалыр. 

ХьэфIыцIэм къегъэщIылIа жыла-
гъуэ лэжьыгъэхэр, иригъэкIуэкI Iуэ-
хушхуэ псори мыпхуэдэ тхыгъэкIэ 
къып хузэ щIэ къуэнукъым. Зи зэфIэ-
кIыр лъагэу яIэт лъэпкъылIым къыху-
жаIа псалъэ хэм ящыщ тыдодзэ мы 
на пэкIуэцIым.

И гъащIэм ириплъэжа иужь, ар 
IуэхукIэ гъэнщIауэ зылъагъужым и 
насыпщ. Апхуэдэ насып иIэщ Хьэ-
фIыцIэ Мухьэмэд. Абы и гъащIэм и 
дэтхэнэ махуэри, мазэри, илъэсри 
Iуэху щхьэпэкIэ, лъэпкъым хуэгъэпса 
лэжьыгъэ дахэкIэ гъэнщIащи, дохъуэ-
хъу дяпэкIи узыншэну, гуащIафIэу 
лъэпкъым хуэлэжьэну!
«Адыгэ псалъэ» газетым и редакцэ. 

Сурэтыр Къарей Элинэ трихащ.

Зи зэфIэкIыр лъагэ
Лъэпкъыр зыгъэлъапIэ ХьэфIыцIэ Мухьэмэд

КЪЭБЭРДЕЙ-Балъкъэрым, Кавказ Ищ-
хъэрэм, адыгэ дунейм щыцIэрыIуэ жы-

лагъуэ лэжьакIуэ, публицист, литературэдж, 
ЩIэныгъэхэмкIэ Дунейпсо Адыгэ академием 
и вице-президент, Къэбэрдей Адыгэ Хасэм и 
тхьэмадэ, КъБР-м, КъШР-м, Адыгейм щIыхь 
зиIэ я журналист, УФ-м щэнхабзэмкIэ щIыхь 
зиIэ и лэжьакIуэ ХьэфIыцIэ Мухьэмэд Мусэ-
бий и къуэм и илъэс 80-р гъатхэпэм и 30-м 
егъэлъапIэ.

Редактор Iэзэр, журналист, публицист цIэ-
рыIуэр илъэс 24-кIэ и унафэщIу щытащ 
«Адыгэ псалъэ» жылагъуэ-политикэ газе-
тым. Лъэпкъ газетыр абы и нэIэ щыщIэтам 
Кавказ Ищхъэрэм щыIэ хъыбарегъащIэ Iэ-
натIэ нэхъыфIхэм ящыщ хъуащ. Ноби ар я ре-
дактор нэхъыщхьэщ «Черкесское зарубе-
жье», «Нарт», «Хасэ» газетхэм.

ХьэфIыцIэ Мухьэмэд и Iэдакъэ къыщIэкIащ 
адыгэхэм я тхыдэмрэ щэнхабзэмрэ, ап хуэ-
дэуи лъэпкъым и къуэ пажэхэм, хэкум, хамэ 
къэралхэм щыщ адыгэ тхакIуэ цIэрыIуэхэм, 
щIэныгъэлIхэм, политикхэм, дзэпщхэм, 
гъуаз джэм и лэжьакIуэхэм, спортсменхэм 
ятриухуа тхылъ, публицистикэ лэжьыгъэ 
куэд. Абыхэм ящыщ зыбжани хамэбзэкIэ 
зэрадзэкIащ. Мухьэмэд къыдигъэкIа тхылъ-
хэм ящыщщ «Си гугъэ - си кхъуафэжьей», 
«Уэгу вагъуэ - щIылъэ вагъуэ», «Адыгэ мам-
люкхэр», «Щикъухьащ адыгэр дунеижьым», 
«Израилым ис адыгэхэр», «ЩIэин», «Те кIуэ-
ныгъэм и махуэ», «ХамэщIым вагъуэхэр 
 щоужьых», «Адыгэ псалъэ» - I00», нэгъуэщI-
хэри. УрысыбзэкIэ дунейм къытехьахэм 
ящыщщ «Синие горы Кавказа», «Одна судь-
ба - одна дорога», «Человечество уцелело, 
по тому что смеялось», «Точка отсчета», 
«Алим Кешоков: Всадник чести», «Кабарди-
но-Балкария: к России, с Россией, в России», 
«Инна Кашежева: Кавказ надо мною», «Аис-
се - черкесская нимфа», «Исхак Машбаш: 
Формула нравственности», «Юрий Калмы-
ков: Адыгский Прометей», «Михаил Шемя-
кин: Фантастика реальности», «Черкесская 
диас пора», нэгъуэщIхэри.

ЩIДАА-м хэту «Адыгэ щIэнгъуазэ» инсти-
тут къызэригъэпэщри, абы и унафэщIу и 
 гуащIэ хилъхьащ Къумахуэ Мухьэдин зи па-
шэ авторхэм къыдагъэкIа Адыгэ щIэнгъуа-
зэм (2006 гъэ). 

ХьэфIыцIэм игъэхьэзыращ «Кавказский 
литературно-исторический Олимп», «Наши 
знаменитости», «Черкесика» сериехэм хэту 
тхылъ том 25-рэ. «Черкесика»-м хыхьэ къыдэ-
кIыгъуэ нэхъ ин дыдэхэм ящыщщ сурэткIэ 
гъэщIэрэщIа «Адыги: один из древнейших 
народов мира» щIэнгъуазэр. Тхыдэм, этно-
графием, иджырей гъащIэм, адыгэхэм я 
щэнхабзэм, гъуазджэм теухуауэ абы щызэ-
хуэхьэса тхыгъэхэмрэ сурэтхэмрэ илъэс куэд-
кIэ зэхуихьэсащ абы.

Мухьэмэд «Черкесское зарубежье» газе-
тым и къызэгъэпэщакIуэщ икIи и редактор 
нэхъыщхьэщ, илъэс куэдкIэ адыгэбзэкIи уры-
сыбзэкIи къыдигъэкIащ махуэгъэпс-щIэн-
гъуазэр.

КъызыхэкIа лъэпкъым и тхыдэм теухуа тхы-

гъэхэр зэхуэзыхьэс лIы щэджащэм мызэ-
мытIэу Налшыкрэ Черкесскрэ щригъэ кIуэ-
кIащ адыгэхэр щыпсэу къэрал псоми къриха 
экспонатхэм я гъэлъэгъуэныгъэхэр, гравю-
рэхэр, сурэтхэр, цIыхубэ уэрэдхэр зытет плас-
тинкэхэр, тхылъ гъуэтыгъуейхэр, Iэрытххэр, 
газетхэмрэ журналхэмрэ, адыгэ мамлюк 
 сулътIанхэм я сурэтхэр утыку кърихьащ. Хэхэс 
адыгэхэм я къекIуэкIыкIам теухуа тхыгъэрэ 
тхылъу зэхуихьэсар ар адэкIи джынымкIэ 
сэбэп, лъабжьэ купщIафIэ хъуащ. 

ХьэфIыцIэм лъэпкъ литературэмрэ бзэм -
рэ теухуауэ иригъэкIуэкIа лэжьыгъэм и зы 
Iыхьэшхуэщ анэдэлъхубзэр щэнхабзэм и 
 лъабжьэ нэхъыщхьэу зэригъэувар, абы теу-
хуауэ куэд зэрызэфIихар. Абы и щапхъэщ 
Къэбэрдей-Балъкъэрымрэ Къэрэшей-Шэр-
джэсымрэ 1999 гъэ лъандэрэ щрагъэкIуэкI 
«Си бзэ - си псэ, си дуней» зэпеуэ-фестива-
лыр.

Мухьэмэд къэрал, жылагъуэ дамыгъэ куэд 
къыхуагъэфэщащ - КъБР-м и Правительст-
вэм, Печатымрэ хъыбарегъащIэ IэнатIэхэм-
кIэ министерствэм, Къэбэрдей- Балъкъэ рым, 
Урысей Федерацэм я Журналистхэм я зэгу-
хьэныгъэм я щIыхь тхылъхэмрэ саугъэтхэм -
рэ иIэщ, Абхъазым «ПщIэмрэ ЩIы хьымрэ» и 
орденыр, «Адыгейм и щIыхь» медалыр къра-
тащ. МамырыгъэмкIэ совет фондым дыщэ 
медалкIэ игъэлъэпIащ. Адыгэ щэнхабзэм зе-
гъэужьыным хэлъхьэ ныгъэш хуэ зэрыхуи-
щIам, хэхэс адыгэхэр хэкум къы зэры пи-
щIэжам папщIэ Дунейпсо Адыгэ Фондым 
«Зыхуэфащэ» саугъэтыр  къритащ. 

И творческэ, жылагъуэ-политикэ Iуэхухэр, и 
гъащIэ псор теухуащ лъэпкъхэм яку дэлъ 
зэныбжьэгъугъэр гъэбыдэным, анэ дэлъ ху-
бзэр фIыуэ лъагъуным, ар хъумэным, адыгэ-
хэм я тхыдэмрэ лъэпкъ щхьэхуэныгъэмрэ 
 хъумэным, щIалэгъуалэм я творчес кэ жэр-
дэмхэм зегъэужьыным, ар псэкупсэ щэнха-
бзэм, хабзэм дегъэхьэхыным.

Си цIэкIи, ЩIэныгъэхэмкIэ Дунейпсо Адыгэ 
академием хэтхэм я цIэкIи Мухьэмэд со-
хъуэхъу и илъэс бжыгъэ дахэмкIэ! 

ПщIэ зыхуэтщI Мухьэмэд! Ныбжьыр бжы-
гъэ къудейщ, иджыпстуи, япэми хуэдэу, къа-
рукIэ, гупсысэщIэхэмкIэ, жыджэрагъкIэ 
гъэн щIащ уи гъащIэр. Мы юбилейр творчест-
вэкIэ, ныбжьэгъугъэкIэ, лъагъуныгъэкIэ псы-
хьауэ адэкIи къыппэщылъ гъащIэм и щIэдза-
пIэ ирехъу. Уи мурадыфI, хъуэпсапIэ псори 
Тхьэм къыбдигъэхъу!

Узыншагъэ быдэ, гу жан, гъащIэ кIыхь уиIэ-
ну, лъэныкъуэ куэд къызэщIэзыубыдэ уи лэ-
жьыгъэм ехъулIэныгъэ мыкIуэщI иджыри 
къыпхуихьыну сынохъуэхъу! Адыгэ лъэп -
къым, Къэбэрдей-Балъкъэрым, Урысей псом 
яфI зыхэлъ, зезыгъэужьын лэжьыгъэ адэкIи 
къыбдэхъуну си гуапэщ!

Укъыщалъхуа махуэмкIэ сынохъуэхъу, 
Мухьэмэд!

КЪАНОКЪУЭ Арсен,
УФ-м и сенатор, ЩIэныгъэхэмкIэ 

Дунейпсо Адыгэ академием и президент.

Адыгэбзэм и хъумакIуэ пэж

МУХЬЭМЭД пщIэшхуэ зы-
хуащI, зи псалъэр ялъытэ, зи 

чэнджэщ щIэдэIу цIыхущ. Сыт 
щхьэ кIэ жыпIэмэ, апхуэдэлI куэд 
зы лъэпкъым иIэкъым, махуэ 
къэси къалъхуркъым. Адыгэм и 
къуэ  пэжу къыщIэкIащ ар, хэку-
псэ нэсу дунейм тетщ. Му хьэмэд 
балигъ зэрыхъурэ ди лъэпкъым, 
къэралым, адэжь щIыналъэм 
яхуола жьэ. Абыи къыщымынэу, 
и лъа гъуэ хамэ щIыналъэхэми 
щып хишащ - Кавказ зауэжьым 
зэбг рипхъа ди лъэпкъэгъухэр 
къы зэ щIигъэуIуэжу адыгэхэр 
щып сэу къэралхэм и лъэ теуващ. 
Абыхэм япэу якIэлъыкIуэн щIэ-
зыдзахэм, хэкурысхэмрэ хэхэс-
хэмрэ зэпызыщIэжахэм ящыщщ 
ХьэфIыцIэр икIи а Iуэхум и къару 
куэд хилъхьащ. 

Зигурэ зи щхьэрэ зэтелъу ду-
нейм тет цIыхущ Мухьэмэд. Абы 
щыхьэт тохъуэ и IэщIагъэри и зэ-
фIэкIри, и къэухьри и зэчийри, и 
хъуэпсапIэхэри и мурадхэри зэ-
техуэу, зы лъэныкъуэм хуэунэтIа-
уэ иджыри къыздэсым къызэры-
гъуэгурыкIуэр. И щIалэгъуэм хи-
ша лъагъуэр нобэ гъуэгу бгъуфIэ 
хъуащ. Апхуэдизу гууз-лыуз хуи-
Iэу зи ужь ит Iуэхумрэ илъэс куэд 
щIауэ и пщэ дэлъ къулыкъумрэ 
зэ тохуэри, лъэпкъым ехьэлIауэ 
абы хузэфIэкIам уасэ хуэщIы-
гъуейщ. Ар зи редактор нэхъыщ-
хьэу илъэс 24-кIэ щыта «Адыгэ 
псалъэр» къащти, газетым и мы-
хьэнэр хуэдипщIкIэ игъэбэгъуэ-
фащ. АдыгэбзэкIэ къыдэкI газе-
тым республикэм, къэралым, ду-
нейм къыщыхъу-къыщыщIэхэм 
ятеу хуа хъыбархэр зэбгригъэх, 
бзэр игъэлажьэ къудейкъым, 
атIэ лъэпкъым и щIэнгъуазэ пэ-
лъытэ ар ищIыну Мухьэмэд 
хузэфIэ кIащ. Къэбэрдей-Балъ-
къэрым, ди хэку цIыкIум щытра-
дзэу арами, дуней псор зэлъе-
гъэIэсыф «Адыгэ псалъэм», дэнэ 
щыпсэу ди лъэпкъэгъухэми я 
хъыбар къытохуэ, лъэпкъ тхыдэр, 
щэнхабзэр, хабзэр, псэукIэр, 

ФIЫЩIЭ зыхуэфащэр абы 
щымыгугъыу Iуэху зэфIэ-

зыхращ. Ауэ а Iуэхур лъэпкъ 
псом и гъащIэм епхамэ, абы и 
зыужьыныгъэм хуэунэтIамэ, ар 
зи IэрыкI цIыхум и фIыщIэр лъы-
тэгъуейщ. 

КъызыхэкIа лъэпкъым и Iуэху 
гъэкIуэтэныр, и анэдэлъхубзэр 
егъэфIэкIуэныр, и хабзэр зехьэ-
ныр, лъэпкъ гупсысэкIэр узэ-
щIыныр - ахэращ ХьэфIыцIэ Му-
хьэмэд къикIуа гъуэгуанэм къа-
лэн нэхъыщхьэу щиIар. Зыпэрыт 
IэнатIэхэм щилэжь псоми къа-
дэкIуэу, къыдэкIуэтей щIэблэм 
адыгэгу якIуэцIылъу, адыгэбзэр 
дахэу ягъэшэрыуэу къэгъэхъу-
ным хуэнэхъуеиншэ Мухьэмэд 
иужьрей илъэс 25-м республи-
кэм адыгэбзэмрэ литературэм -
рэ щезыгъэджхэм зэрызащIи-
гъэкъуам, я Iуэхухэр зэрадиIы-
гъам, мурадыфIхэм зэрытри-
гъэгушхуам егъэджэныгъэ 
Iэ натIэм пэрытхэм я деж и пщIэр 
щиIэтащ, и адыгагъэр здынэ -
сыр гъунэншэ ищIащ. 

«Си бзэ - си псэ, си дуней» 
 республикэ зэпеуэ-фестивалым 
и къызэгъэпэщакIуэхэм, абы и 
къэпщытакIуэхэм, адыгэбзэмрэ 
литературэмкIэ егъэджакIуэхэм 
къабгъэдэкIыу дохъуэхъу хьэ-
лыфIу хэлъ псори зи фIыщIэ и 
анэм, и зэфIэкIымрэ Iущагъым-
рэ къыхэзылъхьа и адэм я псэ -
хэр къыхуэарэзыуэ, бын на сы-
пым иригушхуэу, лъэпкъ ехъу-
лIэныгъэхэм дэбжьыфIэу, и уа-
фэр къащхъуэрэ и щIылъэр 
щхъуантIэу, гуфIэгъуэр и Iэпэ-
гъуу, и фIыщIэр мыкIуэду иджы-
ри куэдрэ ди япэ итыну! 

«Си бзэ - си псэ, си дуней» 
зэпеуэм щытекIуахэу 

БЕКЪАН Масирэт,
МЭШЫКЪУЭ Iэсият, 

НЭХУЩ Залинэ, ХУР Мадинэ 
сымэ.

ХьэфIыцIэ Мухьэмэд деж 

Зыгуэрхэм дэ фIы дыдэу дыкъалъагъур, 
Къэдмылэжьа щытхъу инхэр къытлъагъэс. 
Щыпхыдагъэшри щIыгум бгъуфIэу лъагъуэ, 
Вагъуэ щылыдхэм уафэм дынагъэс. 
 
Егъэлеяуэ дифI зыIэтхэм ещхьу, 
Ди Iейр тхуэзыгъэбатэри мэхъу куэд. 
Абыхэм жаIэм тетщIыхьмэ, дыхущхьэу 
Дохь ди гъащIэр, пщIэншэу зэман догъэкIуэд. 
 
Дащыщкъым щытхъум зи щхьэр игъэуназэм, 
Дащыщкъым жагъуэгъу псалъэм дэгулэзым, 
Ижынур ди шым тщIэжу дытетщ гъуэгу, 
Къытхуеуэу, гуфIэу, ди ныбжьэгъухэр Iэгу, 
Къиплъэн укIытэу адрейхэр ди нэгу! 

БИЦУ Анатолэ, 
КъБР-м и цIыхубэ усакIуэ.

Зи бзэр 
зи псэ

Къуэпсхэр зэпещIэж
ЛЪЭНЫКЪУЭ куэдкIэ и сэбэп 

ире гъэкI Мухьэмэд къызыхэкIа 
лъэпкъым. ХамэщI щыпсэу адыгэ-
хэмрэ хэкужьым исхэмрэ зэгуэр 
зэпычыгъа я къуэпсхэр зэпыщIэ-
жыным хуэунэтIауэ абы зэфIи-
гъэкIхэм нэмыщI хэмытми, Му хьэ-
мэд и цIэр лъэпкъ тхыдэм къыхэнэ-
ну къилэжьащ. Ар ящыщщ япэ 
дыдэу хэхэс адыгэхэм я псэукIэр, 
ахэр зыгъэгуфIэ, зыгъэпIейтей 
 Iуэ ху гъуэхэр, я щэнхабзэр зыхуэ -
дэр къэхутэным яужь ихьахэм. 
Жы пIэ хъунущ а Iуэху щхьэпэм 
ХьэфIыцIэм лъэпкъ щIэныгъэри 
иришэлIауэ. 

Щапхъэхэм къадэкIуэу жыIэн 
 хуейщ лъэпкъым и художественнэ 
дуней еплъыкIэр зэрахъумар, абы 
зэрызрагъэужьар, ар и лъабжьэу 
литературэ къызэрызэрагъэпэщар 
хэхэс адыгэхэм я ехъулIэныгъэ 
 нэхъ ин дыдэу зэрыщытыр. Мы ду-
ней щIэщыгъуэм, гъэщIэгъуэным и 
бжэр япэу къызэIузыхари ХьэфIы-
цIэрщ. ТхакIуэ-публицистым ди 
лъэп къэгъухэр щыпсэу щIына-
лъэхэр къызэхикIухьурэ зэхуи хьэ-
сы жащ адыгэ бынхэу хьэрып, 
 тырку литературэхэм гуащIафIэу 
хуэлэжьахэм я IэдакъэщIэкIхэр. А 

тхакIуэхэм ятеухуа тхыгъэ куп щIа-
фIэхэр а зэманым итхащ. Ахэр 
 лъабжьэ хуэхъуащ «Адыгэ мам-
люк хэр» тхылъым (I994). Мыр 
адыгэ бзэкIэ тхэуэ хамэщIым щып-
сэу ди лъэпкъэгъу усакIуэ гупыш-
хуэм я тхыгъэхэр щызэхуэхьэсауэ 
япэу дунейм къытехьа тхылъщ.

Апхуэдэ щIыкIэкIэ, хэхэс адыгэ-
хэм я жылагъуэ-политикэ псэукIэр, 
щIэныгъэм, щэнхабзэм я Iэна-
тIэхэм щаIэ ехъулIэныгъэхэр къэху-
тэным хуэунэтIауэ ХьэфIыцIэм 
иригъэкIуэкI лэжьыгъэшхуэм хы-
хьащ лъэпкъ щIэныгъэри. Иужь-
рей илъэсхэм Къэбэрдей-Балъ-
къэрымрэ Адыгеймрэ я щIэныгъэ-
къэхутакIуэ институтхэм я деж 
щрагъэкIуэкIа лэжьыгъэхэм къа-
рикIуащ хэхэс адыгэхэм ятеухуа 
тхылъ зыбжанэ. 

Мыбдежым къыщыхэзгъэщыну 
сыхуейт сэри мы IэнатIэм къэху-
тэныгъэхэр щезгъэкIуэкIыну Му-
хьэмэд сызэрытригъэгушхуар. Абы 
и чэнджэщхэр хуабжьу къысхуэщ-
хьэпащ «Хэхэс адыгэ литературэ: 
къызэрежьам, и зыужьыкIам ехьэ-
лIа Iуэхугъуэхэр», «Хэхэс дуней», 
«Адыгэ диаспорэм и литературэм и 
поэтикэмрэ хэлъ лъэпкъ нэщэ-

нэхэмрэ» тхылъхэм сыщелэжьым 
щыгъуэ. 

ХьэфIыцIэм иришажьэу щIэ-
ныгъэм игъэкъабыла хэхэс адыгэ 
 литературэр нобэ лъэпкъ литера-
турэшхуэм (адыгей, къэбэрдей, 
шэрджэс литературэхэр къызэ-
щIэзыубыдэм) и зы Iыхьэу къыхэу-
вэжащ, хамэщI къихъухьа ди лъэп-
къэгъухэм я художественнэ дуней 
лъагъукIэ хьэлэмэтыр къызди-
хьыжри. 

Сэ мы тхыгъэм кIэщIу зи гугъу 
щысщIар Мухьэмэд и лэжьыгъэ 
купщIафIэм и зы Iыхьэ закъуэщ. 
Мыбы хэткъым адыгэ лъэпкъ щIэ-
ныгъэм, гъуазджэм я вагъуэхэм, 
Израилым ис адыгэхэм ятеухуауэ 
къыдигъэкIа тхылъхэр, нэгъуэщI 
тхыгъэшхуэхэр. 

Мухьэмэд-журналистыр, редак-
торыр, Мухьэмэд-цIыхубэ лэжьа-
кIуэр, Мухьэмэд-лъэпкъ узэщIа-
кIуэр иджыри къэхутэн хуейуэ щIэ-
ныгъэм и IэнатIэ зэхуэмыдэхэм 
 къапэщыт къалэнщ. Ауэ сыт хуэдэ 
IэмалхэмкIэ абы и лэжьыгъэ плъы-
фэбэр къэпхутэну яужь уимыхьэ-
ми, и лъэпкъым хуиIэ фIылъа-
гъуныгъэшхуэмрэ пэжыныгъэ бы-
дэмрэ ухуашэнущ. 

ТIЫМЫЖЬ Хьэмыщэ, 
филологие щIэныгъэхэмкIэ 

доктор.

Iуэры Iуатэр, литературэр, нэ-
гъуэщI куэ ди ди пащхьэ къре-
лъхьэф,  нэхъыщхьэращи, дифI 
дигъэ лъагъужрэ ди ныкъусаны-
гъэхэми гу лъыдигъэ тэ жыфу 
апхуэдэщ. 

Къызыхуэтыншэу зэрехьэ абы 
илъэс 25-м щIигъуауэ зи тхьэ-
мадэ Къэбэрдей Адыгэ Хасэри. 
Ар нэхъапэм зэрыщытамрэ Му-
хьэмэд тхьэмадэу трагъэува нэ-
ужь зэрыхъуамрэ шурэ лъэсрэ я 
зэхуакущ. Гъэхэр кIуэурэ и ныб-
жьым хэхъуэми, зэманым зыдэ-
зыхъуэж гъащIэм тыншу хэзэ-
гъэф нэхъыжьыфIщ ХьэфIы-
цIэр. Абы къыхэкIыу, ихъу-илъ хэ-
мыту, мыдалъэу, властым 
дэ гъуэгуры кIуэфу, зэпIэзэрыту 
мэлажьэ. 

Сыт щыгъуэ зэмани тыншу щы-
такъым лъэпкъым ухуэлэжьэ -
ныр. Мыр щIэныгъи, акъыли, шы-
Iэныгъи, Iэмали зыхэлъхьэн хуей 
Iуэхущ, цIыхубэр зыхуейр бгъэ-
кIуэ тэн, лъэпкъым зебгъэужьын 
хуейщ, ауэ щыхъукIи къэрал хаб-
зэхэр къызэпумыуду, властым и 
жьауэм ущIэмыкIыу Iуэху зэ фIэп-
хыныр гугъущ. Мис а псори зэ-
зыгъэкIуф цIыхущ Мухьэмэд, и 
акъы лыр пэлъэщу, и зэфIэкI псо-
ри хилъхьэу. 

Мухьэмэд и цIэр щыжаIэр ди 
къэралым, республикэм я 
закъуэ къым, атIэ хамэ къэралхэ-
ми фIы дыдэу къыщацIыху икIи 
къы щалъагъу. И щхьэ закъуэу 
зы щIидза Iуэхум - адыгэхэр зэ ры-
гъэцIы ху жыным, зэгъэуIуным - 
Дунейпсо Адыгэ Хасэм щыпи-
щащ ди шынэхъыжьым. И гуащIэ 
куэд хилъхьащ а зэгухьэныгъэр 
екIурэ-ещхьу зэфIэувэнми. Абы 
лъэп къым хуищIам хуэдиз зы-
хузэ фIэкIа зыри къызэрытхэ-
мытыр хэти жиIэфынущ, дзыи 
хуащIы фынукъым. ГазетхэмкIэ, 
журналхэмкIэ, и Iэдакъэ къы-
щIэкI тхылъ хэмкIэ, радиокIэ, те-
леви денэкIэ ноби дегъэцIыхуж 
хамэ къэрал щыщу, адыгэм къы-
хэкIауэ зэ фIэкI инхэр зыгъэхъа 

цIыху щэджащэхэмрэ зэры-
адыгэм ири гушхуэу, я Iуэху 
ефIакIуэу хамэ щIыналъэхэм 
нобэ ис ди къуэш хэмрэ ди 
 шыпхъухэмрэ. Абыхэм зыб-
жанэрэ щахэмыхьэ, щате мыт-
хыхь зы илъэси блигъэкIыртэ-
къым Му хьэмэд. Хамэ къэрал 
щыпсэу ди лъэпкъэгъу хэм я 
псэукIэр зы хуэдэмрэ абы хэм я 
зэ фIэкIыр здынэсымрэ абы 
хуэдэу щы гъуазэ диIэкъым.

ДАХ-м и тхьэмадэу сызэры ла-
жьэ илъэс I3-м къуэш пэ лъы тэу, 
чэнджэщэгъуфIу, нэхъыжь Iума-
хуэу къызбгъэдэтщ Хьэ фIы цIэр. 
Апхуэдэ хьэл зыхэлъымрэ зэ-
фIэкI ин зыбгъэдэлъымрэ пщIэ 
хуумыщIынкIэ Iэмал иIэкъым.

А псом къищынэмыщIауэ, 
лъэп къым ехьэлIа мылъкушхуэ, 
фIыгъуэшхуэ зэригъэпэщащ 
абы. Зэи зыщIыпIи ущримыхьэ-
лIэнрэ щумылъагъунрэ хэлъщ 
Мухьэмэд и гъэтIылъыгъэхэм. 
Ахэр дэ щытлъэгъуащ ХьэфIы-
цIэм къызэригъэпэща гъэлъэ-
гъуэныгъиблым, зэIущIэхэм. Сэ 
согугъэ (ар езыми зэрихъуэпса-
пIэр сощIэ) а хъугъуэфIыгъуэ 
псори щызэхуэхьэса зы музей 
къызэIуихыну. Дэри абыкIэ ды-
дэIэпыкъуну ди мурадщ. 

ХьэфIыцIэ Мухьэмэд езыр 
цIыху къызэрыгуэкIкъым. И 
хьэл-щэнкIи, и дуней тетыкIэкIи. 
Псоми гу лъатащ абы и гур зэIу-
хауэ дунейм зэрытетым - цIыхум 
дилъагъу фIыри егъэдахэфри, 
зыгуэрым хуэIэзэр егъэгушхуэф. 
Апхуэдэ дыдэуи ехьэкI-къехьэкI 
хэмылъу хэт и ныкъусаныгъэри 
иригъэлъагъужыфынущ, мыхъу-
мы щIа гъэрэ гъэпцIагъэрэ хэзэ-
гъэххэнукъым. Апхуэдэу зэры-
щы тым и зэран къыщекIи щыIэ 
хъунщ, къыхуэмыарэзы гуэрхэ -
ми зыкърагъащIэ къыщIэкIынщ, 
къыхуэпсалъи къахэкIынщ. Ауэ 
Мухьэмэд абыхэм щхьэкIэ къи-
кIуэтынукъым, апхуэдэ псалъэ-
макъ, къаугъэ жьгъейхэм нэхъ-
рэ куэдкIэ нэхъ лъагэщ абы и 
цIэри и щхьэри. 

СЭХЪУРОКЪУЭ Хьэутий, 
Дунейпсо Адыгэ Хасэм и 

тхьэмадэ, экономикэ 
щIэныгъэхэмкIэ доктор.

ДЫЗЭРЫС щIыпIэкIэ дызэпэмы-
жыжьэми, хамэ хэгъэгу ды щы-

хэхэсти, адэжь щIыналъэм деп-
щIыхьу дыпсэурт. Мис а ди пщIы-
хьыр нахуапIэ тхуищIащ Хьэ-
фIыцIэм. Дуней псом адыгэу исыр 
зэрыщIэным хущIэкъуу, абы хэм я 
хъыбар тхылъхэмрэ газетхэмкIэ 
дыщигъэгъуазэу къытхэт Мухьэ-
мэд и фIыгъэкIэ ди хэкужь епхыжа 
дыхъуащ. Аращ мэздэгу адыгэхэм 
я деж къакIуэ лъагъуэр пхызышар. 
Iуэху дахэ куэдкIэ къытхуеблэгъащ, 
ар ди дэIэпыкъуэгъуу, чэнджэщэ-
гъуу адыгэ щэнхабзэм, тхыдэм, 
бзэм ехьэлIа зэхуэсхэр едгъэ кIуэ-
кIащ, щэнхабзэ фестивалхэр къы-
зэд гъэпэщащ. Мухьэ мэд щIэгъэ-
къуэнышхуэ къыт -хуохъу мэздэгу 
сабийхэр гъэмахуэм Налшык и зы-
гъэпсэхупIэхэм гъэкIуэнымкIэ, ди 

Мэздэгу кIуэ лъагъуэр
щIалэгъуалэр КъБР-м и еджапIэ 
нэхъыщхьэхэм щIэгъэтIысхьэным-
кIэ. Ди лъахэхэр зэпищIэжу гъуэгу 
тхухишам и за къуэкъым ХьэфIы-
цIэм, атIэ дэ тщы щу апхуэдизкIэ 
куэд ецIыхури, дэтхэнэми и псэу-
кIэр, зыгъэпIейтейр имыщIэу си 
фIэщ хъуркъым. 

Къэбэрдей Адыгэ Хасэмрэ Мэз-
дэгу Адыгэ Хасэмрэ я зэдэлэжьэ-
ныгъэм кърикIуа Iуэху щхьэпэхэр 
мащIэкъым. I990 гъэхэм къыщы-
щIэдзауэ щэнхабзэ, лъэпкъ зэпы-
щIэныгъэхэм хуабжьу заужьащ, 
иджыри зэредгъэфIэкIуэным ды-
ху щIэкъуу апхуэдэщ. Мухьэмэд и 
щхьэ, и лъэпкъ зэригъэфIыным и 

закъуэкъым зиужь итыр, атIэ къы-
щалъхуа Къэбэрдей-Балъкъэрми 
ди зэхуэдэ хэку Урысейми я зыу-
жьыныгъэм, мамырыгъэм хузэ-
фIэкI хилъхьэу къогъуэгурыкIуэ. Ар 
жыджэру пылъщ Кавказ Ищ-
хъэрэм ис лъэпкъхэм я зэхуаку зэ-
гурыIуэрэ зэныбжьэгъугъэрэ дэ-
лъыным. Абыхэм я хэкIыпIэр 
 дэтхэнэми и хабзэ, щэнхабзэ, 
 Iэп щIэлъапщIагъэ, тхыдэ къэ гъэ-
лъэгъуэныр, зы лъэпкъым бгъэ-
дэлъ хъугъуэфIыгъуэхэр адрейм 
егъэцIыхуныр аращи, концертхэр, 
фестивалхэр, махуэшхуэхэр, гъэ-
лъэ гъуэныгъэхэр къызэгъэпэ щы-
ным жэрдэмщIакIуэ куэдрэ щы-

хуэхъу щыIэщ ди шынэхъыжьыр. 
ХьэфIыцIэм жылагъуэ Iуэхухэм 

щызыIэригъэхьэ ехъулIэныгъэ-
хэм я закъуэкъым и пщIэр зы Iэ-
тыр. АтIэ езыр гу къабзэрэ псэ 
хьэлэлрэ зиIэ цIыхущ. Ар зи пса-
лъэр жьым имыхь ныбжьэгъу 
пэжщ, зи жыджэрагъым хэмыщI 
лэжьа кIуэ шхуэщ, жыжьэ плъэ 
лIы акъы лыфIэщ. И узыншагъэ-
ми, къаруми, гукъыдэжми хэмы-
щIу иджыри куэдрэ ди япэ итыну 
Тхьэм жиIэ!

ДЕРБИТ (МУДАР) Валерэ, 
Мэздэгу Адыгэ Хасэм пщIэ зиIэ и 

тхьэмадэ.

НапэкIуэцIыр зыгъэхьэзырар
НЭЩIЭПЫДЖЭ Замирэщ.

Теддзэ тхыгъэхэм къы щыхьа 
бжыгъэхэм, къыщаIэта Iуэхугъ-
уэхэм я пэжагъымкIэ ахэр зыт-
хахэм нэсу жэуап яхь. Автор-
хэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

Мэлыжьыхьым и
нэмэз щIыгъуэхэр

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
къуэкIыр

04.16 

04.14 

04.12 

04.11 

04.09 

04.07 

04.05 

04.04 

04.02 

04.00 

03.59 

03.57 

03.55 

03.53 

03.52 

03.50 

03.49 

03.47 

03.45 

03.44 

03.42 

03.41 

03.39 

03.37 

03.36 

03.34 

03.33 

03.31 

03.29 

03.28 

Шэджа-
гъуэр

12.20 

12.19 

12.19 

12.19 

12.18 

12.18 

12.18 

12.18 

12.17 

12.17 

12.17 

12.16 

12.16 

12.16 

12.16 

12.16 

12.15 

12.15 

12.15 

12.15 

12.14 

12.14 

12.14 

12.14 

12.14 

12.14 

12.13 

12.13 

12.13 

12.13

05.46 

05.44 

05.42 

05.41 

05.39 

05.37 

05.35 

05.34 

05.32 

05.30 

05.29 

05.27 

05.25 

05.23 

05.22 

05.20 

05.19 

05.17 

05.15 

05.14 

05.12 

05.11 

05.09 

05.07 

05.06 

05.04 

05.03 

05.01 

05.00 

04.59

Ичын-
дыр

15.54 

15.54 

15.55 

15.55 

15.56 

15.56 

15.56 

15.57 

15.57 

15.58 

15.58 

15.59 

16.00 

16.00 

16.00 

16.00 

16.01 

16.01 

16.02 

16.02 

16.02 

16.03 

16.03 

16.03 

16.04 

16.04 

16.05 

16.05 

16.05 

16.06 

18.35 

18.36 

18.37 

18.38 

18.39 

18.41 

18.42 

18.43 

18.44 

18.45 

18.47 

18.48 

18.49 

18.50 

18.51 

18.52 

18.54 

18.55 

18.56 

18.57 

18.58 

19.00 

19.01 

19.02 

19.03 

19.04 

19.06 

19.07 

19.08 

19.09 

1, бэрэжьей

2, махуэку

3, мэрем

4, щэбэт

5, тхьэмахуэ

6, блыщхьэ

7, гъубж

8, бэрэжьей

9, махуэку

10, мэрем

11, щэбэт

12, тхьэмахуэ

13, блыщхьэ

14, гъубж

15, бэрэжьей

16, махуэку

17, мэрем

18, щэбэт

19, тхьэмахуэ

20, блыщхьэ

21, гъубж

22, бэрэжьей

23, махуэку

24, мэрем

25, щэбэт

26, тхьэмахуэ

27, блыщхьэ

28, гъубж

29, бэрэжьей

30, махуэку

20.15 

20.16 

20.17 

20.18 

20.19 

20.21 

20.22 

20.23 

20.24 

20.25 

20.27 

20.28 

20.29 

20.30 

20.31 

20.32 

20.34 

20.35 

20.36 

20.37 

20.38 

20.40 

20.41 

20.42 

20.43 

20.44 

20.46 

20.47 

20.48 

20.49   

Муслъымэнхэр нэщI щикIыжкIэ, Iумэтым и щытыкIэр зы-
гуэркIэ нэхъ наIуэ мэхъу. Дин зезыхьэри зезымыхьэри, 
нэщIари мынэщIыфари, нэмэз зыщIри зымыщIри зэрепх 
псоми зэдагуэш гуфIэгъуэм. Ауэ псом хуэмыдэу гухэхъуэщ 
нэщI икIыжахэр Хьид нэмэзым зэрекIуалIэм уеплъыну.

УРЫСЕЙМ ит ислъам тхьэелъэIупIэ нэхъыщхьэу къалъытэ 
Мэзкуу дэт мэжджытышхуэр. Гъэ къэси хуэдэу, Хьид нэмэ-      
зыр абы щригъэкIуэкIащ муфтий Гайнутдин Равиль. ЦIыху 
 мелуан 20-м щIигъуу жаIэ къэралым муслъымэну исым я  
бжыгъэр. Жыжьэрыпсалъэ Iэмэпсымэхэм я фIыгъэкIэ, а псо-
ми гуфIэгъуэ хъутIбэр зэхахыну Iэмал яIащ. Iэмэпсымэм щIы-
тедгъэчыныхьыр илъэс къэси хуэдэу, мэжджыт кIуэцIым 
щIэмыхуэм я бжыгъэр мы гъэм нэхъыбэж зэрыхъуарщ. Хьид 
нэмэз ящIын мурадкIэ Мэзкуу дэт мэжджытышхуэм къе-
кIуэлIахэм я бжыгъэр цIыху мин 400-м нэблэгъауэ хуагъэфа-
щэ. Зы псы уэрышхуэ ежэхым хуэдэт абыхэм къалащхьэм                  
и уэрамхэр щауфэбгъуам. Iэуэлъауи, зэпщэфыIи, зэдауи  къа-
хэмыкIыу, фарзым къыдэкIуэ фIыгъуэм зэришэлIа, къызыхэкIа 
лъэпкъкIи, бзэкIи, теплъэкIи зэщхьэщыкI цIыхухэм ислъам 
диным и пщIэмрэ и лъагагъымрэ наIуэ къащIыфащ а ма- 
хуэм. 

«Нэгъабэрей хьид нэмэзым сыкъыкIэрыхуати, - жеIэж зи цIэ 
къизымыIуа, Мэзкуу щылажьэ адыгэ щIалэм, - мыгъэрейм зы-
къыкIэрызмыгъэхун си мураду, сыхьэтиблыр екIуэкI къудейуэ 
сыщIэкIат. АрщхьэкIэ мэжджытым убгъэдыхьэну Iэмал за-
къуи щыIэжтэкъым, уэрамым апхуэдизу цIыхушхуэ щызэтри-
хьати». 

Хэти зэрищIэщи, щыхьэрым хамэ къэралхэм къикIа мус-
лъымэнхэри, Азие Курытым щыщхэри, Кавказым икIахэри 
щызэрохьэлIэ. Ауэ псом хуэмыдэжу гур еIэт Хьид нэмэзым и 
дахагъым мымуслъымэнхэр зэрытепсэлъыхьыжым. Уеблэмэ 
абы и фIыгъэкIэ ислъам диным къихьэхэри мащIэкъым. 

Урысейм и щыхьэр етIуанэу къалъытэ Санкт-Петербург ще-
кIуэкIа Хьид нэмэзым хэтахэри бжыгъэкIэ куэдкIэ къа кIэ ры-
хуакъым ипэрейхэм. Ахэр цIыху мин 300-м нызэрыхьэсащ. 
Дызэрыт илъэсыр Урысейм щыпсэу лъэпкъхэм я зэкъуэтыны-
гъэм и гъэу зэрыщытыр  къыхигъэщу, муслъымэнхэм я ма-
хуэшхуэмкIэ ехъуэхъуащ Санкт-Петербург и къалэтет Беглов 
Александр.

Муслъымэн щIэныгъэм зи 
цIэр фIыкIэ къыхэщ щи-
хъыш хуэхэм язщ Кипрым 
щыщ Iэл-Хьэкъкъаний Му-
хьэ  мэд Назим. ЦIыхум и 
 Iэпкълъэпкъым и узынша-
гъэр щIызэтекIымрэ ар зэ-
рызэтегъэувэжыпхъэмрэ 
 теухуауэ щихъ Назим къи-
Iуатэ гуп сы сэхэр къы зэ ры-
мыкIуэ защIэщ, акъылым 
къимыщ тэуи зыри яхэт-
къым. 

МЫ зэманым сымаджэ хъуа 
цIыхум зигъэхъужын папщIэ, 
хущхъуэ куэд къигъэщхьэпэн 
хуей мэхъу. Фи фIэщ фIы-
мыщI а хущхъуэхэмрэ опера-
цэхэмрэ фIэкIа нэгъуэщI сэ-
бэп кыфхуэмыхъуу! ЦIы ху хэр 
псори зи IэмыщIэ илъ Алы-
хьыш хуэм хуэжыIэщIэу щы-
тамэ, я узыншагъэри къи-
хъумэнут, узи къыбгъэ ди-
гъэхьэну тэкъым. КъеуэлIа 
узыр хущ хъуэ кIэ фIэкIа пхуэ-
мы гъэ хъу жыну егупсысыху, 
цIыхум и бэлыхьыр щхьэ щы-
кIы нукъым. 

Хущхъуэ IэрыщIхэм ар зэ-
зы хьэлIэхэр хъыжьпIыжь, 
къэ  мэхрей ящIа нэужь, а хущ-
хъуэхэмрэ щхъухьхэмрэ я 
 къарур зэрытекIуэту, бактери-
ехэмрэ микробхэмрэ Iэпкъ-
лъэпкъыр зэтрашхыхьын 
 щIа дзэнущ, сыту жыпIэмэ, 
Алыхь талэм абыхэм унафэ 
яхуи щIынущ: «Зэтефкъутэ!» 
Щхьэу сыгъуэр - цIыхум и жы-
Iэ мыдэIуагъырщ. Узынша-
гъэр Алыхьталэм къызэрыб-
гъэ  дэкIым егупсысыххэр-
къым цIыхур. Ар хущхъуэхэм, 
операцэхэм къахьу къы-
фIощI. Апхуэдэу уегупсы сы-
ныр гуэныхьышхуэщ. 

Зэгуэрым Пакистаным и 
къа лащхьэ Карачи дэт кли-
никэ къызэрыгуэкIым се-
кIуэлIат. Дохутырым и бжэм 
деж КъурIэным щыщ мы пса-
лъэр тетхат: «Сымаджэ сы-
щыхъум деж, Абы сегъэхъуж» 
(26:80). Узыхуэсакъыпхъэщ, 
дохутырым деж ущыкIуэкIэ, а 
псалъэхэр зыщумыгъэгъуп-
щэныр. Я Тхьэм епцIыжу Жэ-
нэтыр зэрабгынэрэ, мин 
 бжыгъэкIэ узхэр къеуэлIащ 
цIы хухэм, ауэ щыхъукIэ, 
Iэпкъ лъэпкъыр зэрызэхэт 
пкъы  гъуэхэм я бжыгъэр 
 360-рэ къудейщ зэрыхъур. 

Дэ дызэреплъымкIэ, щхьэу-
сыгъуэ куэд щыIэщ, цIыхур 
сымаджэ ищIынкIи хъуну. 

Алыхьым и
фIыщIэщ!

«Iэлхьэмдулиллахь» жыIэгъуэрщ къызэриублэр Къу-
рIэн лъапIэр къызэIузых «Фатихьэ» сурэр: «ФIыщIэр  
ейщ Алыхьу дунейхэм я Тхьэм». Абы ущрохьэлIэ зэпыт 
махуэкъэс зэчырхэми. Ауэ, къызэрыщIэкIымкIэ, мы пса-
лъэ купщIафIэхэм я къарур дэ къызэрызыфIэдгъэщIым 
щхьэдох. 

«ДАУЭ ущыт?» - жиIэу, зы муслъымэныр адрейм щы-
щIэупщIэкIэ, псоми я жэуапыр зэщхьщ: «Iэлхьэмдулиллахь. 
Алыхьым и фIыщIэкIэ, дыхъарзынэщ». Уеблэмэ зи Iуэху 
мыщIагъуэм а упщIэр щызэхихкIэ: «Дэтхэнэ щытыкIэми, 
Алыхьым дыщыхуарэзыщ, ди дежкIэ нэхъыфIыр зыщIэр 
аращи, Алыхьым и фIыщIэщ сыт къытщыщIми», - жеIэф. 
Аращ я мыхьэнэр «Iэлхьэмдулиллахь хьэла куулли хьал» 
псалъэхэм. 

Псэм и узыфэ гукъыдэжыншагъэм пэуву къалъытэ дин 
щIэ ныгъэлIхэм «Iэльхьэмдулиллахь»-р. Хъыбарыбэ на-
пэкIуэцIхэр къежьэу, дэтхэнэ зыми ишхри, щитIагъэри, здэ-
кIуэри, къыздикIыжри, къищэхури, къыхэхъуэри утыку къи-
щIын хьэл къызэрищтэрэ, гухэщIым иубыдхэр нэхъыбэж 
 хъуащ. Ауэ щыхъукIэ, фIэщхъуныгъэ куу зыбгъэдэлъыр 
къэзыухъуреихь дунейм щекIуэкI зэхьэзэхуэм ирищIыкIын 
хуейкъым. «Сабийхэмрэ мылъкумрэ дунеягъэр зыгъэщIэра-
щIэ цIуугъэнэу аркъудейщ, ауэ Алыхьталэм деж щынэхъ 
 лъапIэр мыкIуэдыжыну фIыгъуэмрэ псапэмрэщ», - дыкъы-
щоджэ «БгъуэнщIагъ» сурэм (18:46). Уи Тхьэм фIыщIэ щIы-
хуумыщIын щытыкIэ узэримыхуэри наIуэ зэпытщ. 

Дагъыстэным щыщ щихъышхуэ Абдулыхь Фаиз мус-
лъымэным махуэ къэс 500-рэ «Iэлхьэмду лиллахь» жиIап-
хъэщ, Мухьэмэд Бегъымбару щэлатымрэ сэламымрэ зэхам 
и Iумэтым зэрыхэхуам папщIэ, жиIэу щытауэ къаIуэтэж. 

«ГухэщIыр зи узыфэр псэращи, ар «Iэлхьэмдулиллахь» 
псалъэхэм ягъэхъужынущ, а щытыкIэм ихуа нэрэбгэм «Iэл-
хьэмдулиллахь» псалъэхэр пщэдджыжьым щегъэжьауэ 
жэщ хъуху, махуищкIэ зэкIэлъыпыту къибжмэ», - жеIэ щихъ 
Абдулыхь иригъэджэжа щихъ Назим. - «Iэлхьэмдулиллахь» 
псалъэм щIылъэр берычэткIэ егъэнщI, уи нэгум - нэху, уи 
гум - нур ирырегъадзэ, уи нэкIур дахэ, теплъафIэ ещI. «Iэл-
хьэмдулиллахь» псалъэр фи бзэгупэм тевгъэлъыху, фи гур 
хэщIынукъым. Хущхъуи дохутыри хэмыту, узыгъэхъуж 
 хущхъуэгъуэщ «Iэлхьэмдулиллахь»-р. Сыту жыпIэмэ, дэ нэ-
хъ насыпыфIэ дыдэу дунейм тет Iумэтым дыщыщщ, ды щIэ-
мылъэIуу, а пщIэр езыр-езыру къытлъысауэ». 

Гур ипэжыпIэкIэ щIыхэщIыпхъэр зы щхьэусыгъуэ за-                 
къуэщ: апхуэдэ насып ухыгъэм къыпхуигъэфэщауэ, уэ абы           
и уасэр зыхыумыщIэу, уи гъащIэр пщIэншэу епхьэкIмэщ. 
УсакIуэ гуэрым ар дахащэу къиIуэтащ: 

СыщIэмыжейр Уэрмырамэ, си Тхьэ,
Ар щыуагъэщ. 
Згъейр Уэ УзэрысIэщIэкIар армырамэ, 
Ар хэщIыныгъэщ.

Сэдэкъэм бэлыхьыр
IуегъэкIуэт

Язы ныкъуэхэм деж ар пкъым 
и узыфэщ, ауэ псэм и узы-     
фи яхэтщ. Апхуэдэу щыщыт-
кIэ, фIэщхъуныгъэ зиIэ 
 цIы хухэм зэрахьэлу, дэ къы-
долъытэ узыфэ псори Iэпкъ-
лъэпкъыр зэрызэIыхьам 
емы лъытауэ, мы гъащIэм 
емыпхауэ. Ар ахърэтым къикI 
гуэру къыщIэкIынкIи хъунущ, 
цIыхум и дуней тетыкIэм 
къыпэкIуэ жэуапу. 

Бегъымбару щыIа псоми я 
лъэпкъхэм узым зэрызыща-
хъумэну Iэмалхэм я нэхъыфIу 
псапэ ящIэным трагъэ-
гушхуэрт. Ислъамым и за-
къуэкъым жызыIэр псапэу зы-
гуэр птыныр узым ущызы-
хъумэ мэIуу зэрыщытыр. Дин 
къэс щхьэж и бегъымбарым          
и жьэкIэ жеIэ ар. Аращи, зыб-
гъэхъужын Iуэхур сэдэкъэкIэ 
къебгъэжьэн хуейщ. Ар къы-
зэрыгурыIуэу, фIэщхъуныгъэ 
зыбгъэдэлъ сымаджэм зи-
гъэхъужыныр тыншыбзэ 
 мэхъу. 

Ауэ Алыхьыр зи фIэщ мы-
хъум зигъэхъужыныр нэхъ 
Iуэху гугъу щыхъу щыIэщ. 
Пкъыр зыгъэхъужыр псэращ. 
ФIэщхъуныгъэ зыбгъэ дэ мы-
лъым и псэр езым и бийщи, 
зэи къыдэIэпыкъунукъым. 
Абы къыхэкIыу, Iиманыншэм 
и зыгъэхъужыныр кIыхьлIыхь 
дыдэ хъунри зыхуэIуа щыIэ-
къым, уеблэмэ псэуху узыр 
кIэрымыкIынкIэ шынагъуэщ. 
Iиман зиIэхэм я псэхэр къа-
зэрыдэIэпыкъум къыхэкIыу, 
псынщIэ дыдэу къызэфIэу-
вэж хабзэщ. Аращи, ухъужын 
папщIэ, псом нэхърэ нэхъ япэ 
игъэщыпхъэр сэдэкъэрщ. 

Махуэ къэс узыщIэ къожьэ, 
дохутырхэми ялъэкI къагъа-
нэркъым абыхэм япэкIуэн 
 хущхъуэ къагупсысын папщIэ. 
Дохутырхэри щIэныгъэлIхэри 
ешащ, цIыхухэр узым къра-
гъэ лыфын гугъэ къахуэ-
мынэжыным нэсауэ. 

Дэри къыдолъыхъуэ ду-
нейпсо цIыхубэр зыгъэхъу-
жы фын Iэмал. Сымаджэ                 
хъуа цIыхум дежкIэ сыт нэхъ-
ри  нэхъапэр фIэщхъуныгъэ 
хэлъы нырщ. Iиманыншагъэм 
щхьэу сыгъуэ зэмылIэужьы-
гъуэхэр къегъэхъу, узыр Алы-
хьыр зи фIэщ мыхъу цIыхум 
тезыру техуэн хуэдэу. Аращи, 
псом япэ Алыхьыр уи фIэщ 
хъун хуейщ. 

ЕтIуанэрауэ, цIыхухэр 
Алыхь  талэми, Абы къигъэкIуа 

бегъымбархэми, абыхэм къа-
кIэлъыкIуэжа цIыху къабзэ-
хэми кърат чэнджэщхэм едэ-
Iуэн хуейщ. Зыгъэхъужыныр 
тезыр яхуэхъункIи хъунущ 
абыхэм. Ди зэманым узы-
фэхэм я нэхъыбэм сэкIэ йоIэ-
зэ. Мы лIэщIыгъуэм хуэдэу     
ар къыщагъэщхьэпэрей къэ-
хъуагъэнкъым. Дохутырхэм я 
процент 99-р сэр къапхъуа- 
тэу зыгуэр яупщIэтэну, зэха-
къутэну мэпIащIэ. Ар гъэ-
хъужыкIэкъым, бэлыхь хэ-
дзэкIэщ. 

Узхэм я щхьэусыгъуэр лъа-
тэм ерыскъыр зэрыраубэрщ, 
изыIуэ зэращIырщ. Ди зэ-
маным щыпсэу цIыхухэм я  
лъатэхэр къуа зэпытщ, итIани, 
сыт иджыри тшхынт, сыт 
дефэнт жаIэ зэпытщ, выхэмрэ 
жэмхэмрэ ещхьу. Ар псэу-
щхьэ хьэлщ, сыт хуэдэ зэма-
ни Iэпкълъэпкъ Iуэху зе-
хуэныр: шхэным, ефэным, 
 Iугъуэ дегъэхуным елIалIэрэ 
лъатэм зыгъэпсэхупIэ ира-
мыту. Япэрауэ, шыIэ зыхэв-
гъэлъ. ЕтIуанэрауэ, фшхыр 
нэхъ мащIэ фщIы. Ерыскъым 
фримыджэгу. Абы и процент 
90-р хыфIадзэж. Фшхыр зы-
хуэдэми феплъ. 

Мыхьэнэшхуэ иIэщ ущыш-
хэкIэ узэгупсысми. Iэ ижькIэ 
фIэкIа фымышхэ, Бегъымбар 
лъапIэм унафэ зэрищIам 
ещхьу. Iэ сэмэгукIэ ушхэным 
Iэпкълъэпкъыр гузэвэгъуэм 
хедзэ, апхуэдэу шхэр шей-
тIаным и закъуэщ.

Псыр узыншагъэм и лъаб-
жьэщ. Фышхэн ипэкIи ужь- 
кIи, фи Iэхэри, фи нэкIури,         
фи жьэ кIуэцIри фтхьэщI. Гъа-
щIэр псым  къыхэкIащ, ар 
 нэхъыбэрэ къэвгъэщхьэпэху, 
нэхъ узыншэу фыщытынущ. 

Ди лIэщIыгъуэм и цIыхухэм 
сабырагъ яхэлъыжкъым. 
Аращ Iэмал IэрыщIхэр къы-
щIагъэсэбэпыр, апщIондэху   
я Iэпкълъэпкъыр зэхакъутэ. 
Узыр псынщIэу зыщхьэщахын 
папщIэ, зрамыхьэлIапхъэхэр 
зрахьэлIэурэ загъэунэхъуж. 

Сымаджэхэм чэнджэщ ес-
тынт: тэмакъкIыхьу фыщыт. 
ЩIыр зэраухуэрэ зекIуэ, щIы-
уэпсым къыхэкI IэмалхэмкIэ 
бэшэчу зывгъэхъуж. Ахэр   лIэ-
щIыгъуэ бжыгъэ хъуауэ          
къа гъэщхьэпэ. А щIэ ныгъэр 
Бе гъымбархэм я мыхъур, 
иужь  рей ЛIыкIуэ Му хьэмэду 
щэ латымрэ сэламымрэ зэ-
хам Алыхьым кърита щIэны-
гъэу къокIуэкI. 

Узыр щхьэусыгъуэншэу къа-
кIуэркъым. Ар  Алыхьым емы-
даIуэ цIыхум къытехуа те зыру 
щытынкIэ хъунущ е узыр зэ-
рыб гъэхъужыфынур яри гъэ-
лъагъун папщIэ къарегъэуа-
лIэ. 

Бжыгъэр фIагъым хурекIуэ

КъБР-м и Музыкэ къэрал 
театрым,  мэлыжьыхьым и 
1-м, Ауанымрэ гушыIэмрэ я 
махуэм, сыхьэт 18-рэ дакъи-
къэ 30-м щIидзэу щекIуэ-
кIынущ гушыIэ жанрым и 
артистхэу, УФ-м и цIыхубэ 
артистхэу ТIыхъужь Алийрэ 
ДыщэкI КIунэрэ я цIэр 
зезыхьэ Кавказ Ищхъэрэ 
фес тивалыр. 

КАВКАЗ Ищхъэрэм и хэ-
гъэгухэм щыщ, гушыIэ жан-
рым и артист цIэрыIуэхэм 
 Къ э  бэрдей-Ба лъкъэрым 
щып  сэухэмрэ ди хьэщIэхэм-
рэ я пащхьэм щагъэлъэ-
гъуэнущ я лэжьыгъэ нэ-
хъыфIхэр. А пщыхьэщхьэм 
утыкур ягъэб жьыфIэнущ 
Що джэнцIыкIу Алий и цIэр 
зезыхьэ Къэбэрдей, Кулиев 
Къайсын и цIэр зезыхьэ 
 Балъкъэр, Горький Максим 
и цIэр зе зыхьэ Урыс къэрал 
драмэ  театрхэм, КъБР-м и 
Музыкэ къэрал театрым я 
артистхэм. Абыхэм ягъэлъэ-
гъуэнущ я  гушыIэ спек-

таклхэм щыщтеплъэгъуэ-
хэр. 

Пшыхьыр ягъэдэхэнущ 
Къэ бэрдей-Балъкъэрымрэ 
Кавказ Ищхъэрэмрэ я ар-
тистхэм. 

ТIыхъужь Алийрэ ДыщэкI 
КIунэрэ ятеухуауэ:

УФ-м и цIыхубэ артист, те-
атрымрэ киномрэ я актёр 
ТIыхъужь Алий (1917-1995 
 гъгъ.) Москва Луначарскэм          
и цIэр зезыхьэ театр инсти-
тутыр къыщиухыу къигъэзэ-
жа нэужь, Къэбэрдей къэ- 
рал драмэ театрым щы лэ-
жьащ. Алий и гъащIэр хуэ-
гъэпсауэ щытащ театр 
гъуа зджэм гу къабзэрэ псэ 
хьэлэлкIэ хуэлэжьэным. Ар 
зыхэта спектаклхэр къеббжэ-
кIыну кIыхь дыдэ хъунущ, ауэ 
фильм зыбжанэ фигу къэд-
гъэкIыжынщ: «Шарф люби-
мой, «Герой нашего време-
ни», «Всадник с молнией в 
 руке».

УФ-м и цIыхубэ артисткэ 
ДыщэкI КIунэ (1917 - 2003            
гъгъ.) ди лъэпкъ театрыр зэ-

фIэ зыгъэувахэм,  абы и зыу-
жьыныгъэм хэлъхьэныгъэфI 
хуэзыщIахэм ящыщщ. Илъэс 
60-м щIигъукIэ Щоджэн-
цIыкIу Алий и цIэр зезыхьэ 
Къэбэрдей къэрал драмэ 
 театрым щылэжьа бзылъху-
гъэм роль 250-м щIигъу 
 игъэзэщIащ, «Лавина с гор», 
«Всадник с молнией в руке», 
нэгъуэщI кинофильмхэми 
щыджэгуащ. СССР-м и Театр 
щIэнгъуазэм иратхащ Ды-
щэкI КIунэ и цIэр. 

Ауанымрэ гушыIэмрэ я 
 махуэм ирихьэлIэу илъэс 
 30-м щIигъуауэ Налшык къы-
щызэрагъэпэщ ТIыхъужь 
Алийрэ ДыщэкI КIунэрэ я 
цIэр зезыхьэ театр фестива-
лыр. Республикэм и театр-
хэм я артистхэм къыдэкIуэу  
гъунэгъу щIыналъэхэм къи-
кIа хьэщIэхэри абы зэрыхэ-
тыр и щыхьэтщ мы артист 
 щэджащэхэм я цIэр лъэпкъ 
драмэ гъуазджэм и тхыдэм 
къызэрыхэнам. 

ТЕКIУЖЬ  Заретэ. 

«Turkish Open» фIэщыгъэр зэрихьэу 
Тыркум и Анадолэ къалэм гъатхэпэм и                
26 - 27-хэм щекIуэкIащ Олимп джэгухэм 
хыхьэ тхэквондомкIэ (ВТФ) дунейпсо 
зэхьэзэхуэ. Абы щызэпеуащ къэрал 61-м я 
спортсмену, щIалэхэри хъыджэбзхэри 
зэхэту, 3000-м щIигъу.

УРЫСЕЙ Федерацэм и щIыхьыр яIэту 
зэхьэзэхуэм щыIащ Къэбэрдей-Балъкъэ-
рым и Кэнжэ къуажэм дэт «Пять колец»  
спорт академием и гъэсэн гуп. Ди гуапэ         
зэ рыхъущи, абыхэм ящыщу килограмм 41-рэ 
зи хьэлъагъхэм я деж Хьэщыкъуей Руслан 
домбеякъ медаль къихьащ. НыбжьыщIэм  
хамэ къэралым щыIэу япэу зэрызыкъи-
гъэлъэгъуар къэплъытэмэ, ар ехъулIэны-
гъэфIу жыпIэ хъунущ: зэIущIитху къыпэщы-
лъам щыщу щым щытекIуащ.

ЯпэщIыкIэ Руслан къыпэщIэтащ Тыркум          
и спортсмен Мутлу Сулеймэн Къэдир икIи 
зэIущIэм и бжыгъэр 2:0-у ар хигъэщIащ. Абы 
къыкIэлъыкIуэу ди щIалэр хуэзащ Молда-
вием икIа, Руслан зыхэта гупым (цIыху 32-рэ 
хъухэрт) япэу ягъэува Косирла Леонард. 
 Мыбдежым абы гугъу дехьын хуей хъуащ, 
ауэ, дауэ хъуми, зэIущIэм и бжыгъэр 2:1-уэ 
къыфIихьащ. 

АдэкIэ Хьэщыкъуейм къыпэщIэтащ хэ-
гъэрейхэм я спортсмен Келик Эмир Се-       
риф икIи зэIущIэм и бжыгъэр 2:0-у текIуащ 
абы. Финалым и Iыхьэ ныкъуэм Руслан              

Фестивалым фрагъэблагъэ

Руслан  Тыркум  къыщыхожаныкI

аргуэру щыхуэзащ Тыркум и спортс-                               
мен Киркан Дурдалий, ауэ  2:0-у ар къе-
фIэкIащ. 

Хьэщыкъуей Руслан и тренерыр Унэжокъуэ 
Абдельджабарщ.

УФ-м и командэр къэрал ныпым щIэту 
зэхьэзэхуэм хэтащ.

КЪУЭЖЕЙ  Iэдэм. 

аргуэру щыхуэзащ Тыркум и спортс-                               

Зэрызагъэсам тету
«Астрахань» (Астрахань) - 

«Спартак-Налшык» (Нал-
шык) - 0:2 (0:1). Астрахань. 
Колосовым и цIэр зезыхьэ 
стадион. Гъатхэпэм и 28-м. 
ЦIыху 700 еплъащ. 

Судьяхэр: Смирнов (Санкт-
Петербург), Волков (Москва), 
Фаткин (Тверь). 

«Астрахань»: Гришин, Му-
саев, Владимиров, Проко-
пьев, Кривохижин, Шилов 
(Бо  гомолов, 46), Радостев, 
Золоторенкэ (Болонин, 67), 
Малыш (Соломатин, 46), Кар-
пов (Коситюк, 82), Пачо.

«Спартак-Налшык»: Къу-
мыкъу, Балъкъыз, Пириев, 
КIэ дыкIуей, Гъуэгузокъуэ, 
Блий, ХьэцIыкIу (Дзыгул, 
90+2), Пекъу (Урыс, 79), Сар-
башев (Гирзишев, 70), Хьэ-
шыр, Ибрагимов (Дзарасов, 
90+2). 

Топхэр дагъэкIащ: Пе-
къум, 20 (0:1). ХьэцIыкIум, 87 
(0:2). 

Дагъуэ къыхуащIащ: Ра-
достевым, Блийм, Мусае-
вым, Сарбашевым, Балъкъы-
зым. 

Иужьу «Спартак-Налшы-
кымрэ» «Астрахань»-мрэ 
Уры сей Федерацэм футбо-
лымкIэ и етIуанэ лигэм и «Б» 
дивизионым и Япэ гупым 
2025 гъэм щекIуэкIа зэ хьэ-
зэхуэм и етIуанэ Iыхьэм щы-
зэ хуэзат, ФокIадэм и 27-м 
Къэ  бэрдей-Балъкъэрым и 
къа  лащхьэм щыIа зэIущIэр 
хьэщIэхэм я текIуныгъэкIэ 
 иухат. А гъэм зэхэта зэхьэ-
зэхуэр ди щIалэхэм «кIуэцIра-
гъэхуат» икIи командэ пщы-
кIуп лIым ящыщу епщыкIу-
щанэ хъуауэ арат. Астрахан-
дэсхэм ебланэ увыпIэр 
яубыдат.

ДызрыщыгугъымкIэ, нэ-
гъа бэрей мыхъумыщIагъэ-
хэм «Спартак-Налшыкым» 
щы  джэгухэми абыхэм я тре-
нерхэми хуэфэщэн дерс 
 къыхахащ. Апхуэдэу къыпще-
гъэхъу зэхьэзэхуэм ерыщу зэ-
рызэхуагъэхьэзырамрэ абы 
зэ  рыщIадза щIыкIэмрэ. 

Нэгъабэрей зэпеуэм елъы-
тауэ «Астрахань»-м щы-          

джэ гухэм зэхъуэкIыныгъэш-
хуэ ягъуэ тат. Абы щы гъуэми 
 Емкъуж Мухьэмэд и гъэ-             
сэнхэм загъэлъэща фI э кIа 
 хэ щIы ныгъэ щIагъуэ 
 ягъуэ татэкъым. Аращ зи 
 фIыгъэр зэгурыIуэным зэман 
лей трамыгъэкIуадэу «Спар-
так-Налшыкым» и футбо-
листхэм жыджэру джэгур 
зэрырагъэ жьар. Ахэрауэ фIэ-
кIа пщIэнтэкъым хэгъэ рей-
хэр: тегуш хуауэ ебгъэ ры-
кIуэрт, топри нэхъыбэрэ яIэ-
щIэлът. Мыгувэуи абы фIы 
кърикIуащ. Ди щIалэхэм я еб-
гъэрыкIуэныгъэхэм ящыщ 
зыр, астрахандэсхэм я штра-
ф нойм пэмы жы жьэу, хаб зэм 
къемызэгъыу къызэпаудащ. 
Апхуэдэу пщIэ зэ рымыхъунур 
хэгъэ рейхэм Пекъу Ислъам 
наIуэ ящи щIащ икIи бжыгъэр 
къызэIуихащ. 

АдэкIи тепщэныгъэр зы-
IэщIэлъар налшыкдэсхэрщ. 
«Астрахань»-м Iуэхур игъэ-
закIуэжыну хущIэкъуащ, фут-
болистыщIэр губгъуэм къри-
гъэхьэурэ. АрщхьэкIэ зыри 
къикIакъым. Уеблэмэ, джэ-
гум и кIэухым ХьэцIыкIум 
бжы гъэр 2:0-м нигъэсащ. 

Гуапэщ мыгъэрей зэ-
хьэзэхуэр «Спартак-Налшы-
кым» текIуэныгъэкIэ зэрыри-
гъэжьар. АдэкIи къыпищэну 
дыщогугъ.

Иджы фыщыдгъэгъуэ-
зэнщ Урысей Федерацэм 
футболымкIэ и етIуанэ лигэм 
и «Б» дивизионым и Япэ 
гупым щекIуэкI зэхьэзэхуэм  
и пэщIэдзэ зэIущIэхэм къари-
кIуа бжыгъэхэм. Мис ахэр: 
«Ростов-2» (Дон Iус Ростов) - 
ПСК (Первореченскэ) - 4:2, 
«Шахтёр» (Донецк) - 
«Кызылташ» (Кърым) - 0:1, 
«Победа» (Хасавюрт) - «Ан-
гушт» (Нэзрэн) - 0:1, «Заря» 
(Луганск) - «Севастополь» 
(Севастополь) - 1:4, «Нефтя-
ник» (Избербаш) - «Дружба» 
(Мейкъуапэ) - 2:1, «Чайка-М» 
(Песчанокопскэ) - «Рубин» 
(Ялтэ) - 2:1, «Динамо-2» (Мэ-
хъэчкъалэ) - «Нарт» (Чер-
кесск) - 1:0.

КъыкIэлъыкIуэ джэгугъуэр 
«Спартак-Налшыкым» и ста-
дионым щригъэкIуэкIынущ. 
Мэлыжьыхьым и 4-м абы 
 къригъэблэгъэнущ Хасавюрт 
и «Победа»-р. 

ХЬЭТАУ  Ислъам.

1.
2.
3.
4.
5.
6.
7.
8.
9.
10.
11.
12.
13.
14.
15.
16.

Фи  лъэIукIэ


